
ЁШЛАРГА ОИД ДАВЛАТ СИЁСАТИБАЙРАМ ШУКУҲИ

НАВ¯ИРОН АВЛОД —  
ЮРТИМИЗНИНГ 

БЕБА²О БОЙЛИГИ 

ªЗБЕКИСТОН ПРЕЗИДЕНТИ 
ТУРКМАНИСТОН МИЛЛИЙ КЕНГАШИ 
ХАЛ¯ МАСЛА²АТИ РАИСИ БИЛАН 

ТЕЛЕФОН ОР¯АЛИ МУЛО¯ОТ ¯ИЛДИ

МУР¡АК ¯АЛБЛАР 
МЕ²Р О¡УШИДА

Президентимиз ўз Мурожаат-
номасида бунёдкор халқимиз, 
дуогўй ота-оналаримиз билан 
бирга навқирон авлод мамлакати-
мизнинг энг бебаҳо бойлиги эка-
нини бежиз таъкидламади.

Давлатимиз раҳбарининг яна 
бир фикрига эътибор қаратинг: 
“Мамлакатимиз тараққиётини 
янги поғонага олиб чиқиш учун 
бошқарув ҳам, қонунчилик ҳам, 
жамиятимиз ҳам ўзгариши керак. 

Агар шундай қилмасак, муам-
моларни кўриб, кўрмасликка ол-
сак, замондан орқада қоламиз. 
Халқимиз, ёш авлодимиз биздан 
рози бўлмайди”. Зарур ислоҳот 
ва ўзгаришлар ҳақида тўхталар 
экан, Президентимизнинг кела-
жак ва ёш авлод олдида чуқур 
 масъулиятни ҳис этаётгани ҳам-
мамизга ўрнак бўлиши керак.

Ҳар қайси байрамнинг ўз ўрни, аҳамияти бор. Бироқ янги 
йилни кутиб олишнинг ўзгача завқи қалбларга барвақт кириб 
келиши, янги орзулар сари етаклаши билан бетакрор. Айниқса, 
болажонлар янги йил арафасида ҳайратларга чўмади, гўё 
қорбобо орқали энг яхши истакларига эришади. 

КЕЧА МАМЛАКАТИМИЗ  
БЎЙЛАБ “ПРЕЗИДЕНТ АРЧАСИ” 

ТАДБИРЛАРИ БОШЛАНДИ

Суҳбат аввалида давлатимиз раҳбари 
Туркманистон Президенти Сердар Бердиму-
ҳамедовга самимий саломи ва энг эзгу ти-
лакларини йўллади.

Ўзбекистон ва Туркманистон ўртасидаги 
дўстлик, ишонч, яхши қўшничилик ва страте-
гик шериклик муносабатларини янада мус-
таҳкамлашнинг долзарб масалалари кўриб 
чиқилди.

Жорий йилнинг 14-15 июль кунлари Туркма-
нистон Президентининг Ўзбекистонга давлат 
ташрифи ҳамда 20-21 октябрь кунлари Ўзбе-
кистон Президентининг Туркманистонга рас-
мий ташрифида, шунингдек, кўп томонлама 
ташкилотлар доирасидаги учрашувларда эри-
шилган олий даражадаги келишувларни амал-
га оширишга алоҳида эътибор қаратилди.

Барча устувор йўналишлардаги ҳамкор-
лик анча фаоллашгани катта мамнуният 

билан қайд этилди. Савдо ҳажми ошмоқда, 
саноат, энергетикада кооперация лойиҳала-
ри амалга оширилмоқда, самарали ҳудуд-
лараро алоқалар ривожланмоқда, маданий-
гуманитар алмашинув дастурлари рўёбга 
чиқарилмоқда.

Парламентлараро мулоқот, шу жумладан, 
Марказий Осиё минтақасида янги даражага 
кўтарилгани таъкидланди.

Суҳбат якунида Ўзбекистон Президен-
ти ва Туркманистон Миллий Кенгаши Халқ 
Маслаҳати Раиси яқинлашиб келаётган 
Янги йил билан бир-бирини самимий қут-
лаб, қардош халқларимизга фаровонлик, 
тинчлик-осойишталик ва равнақ тилаклари-
ни билдирдилар.

ЎзА

Тараққиётнинг тамал тоши ҳам, мам-
лакатни қудратли, миллатни буюк қи-
ладиган куч ҳам илм-фан, таълим ва 
тарбиядир, деган эди Шавкат Мирзиёев. 
Шунинг учун бу соҳанинг барча босқич-
лари тубдан ислоҳ қилиниб, комплекс 
ривожлантирилмоқда. Мамлакатимиз-
нинг Тараққиёт стратегиясида тўртинчи 
устувор йўналиш айнан таълим соҳаси-
ни, инсон капиталини ривожлантиришга 
қаратилган. Бунга мутаносиб равишда 
2023 йилга Инсонга эътибор ва сифатли 
таълим йили, деб ном берилди.

Таълим сифатини ошириш, бола-
ларни ўқишга қизиқтиришнинг муҳим 
омили, биринчи навбатда, яхши дарс-
лик. Давлатимиз раҳбарининг 2019 йил 
29 апрелдаги фармони билан тасдиқ-
ланган Халқ таълими тизимини 2030 
йилгача ривожлантириш концепцияси-
да ўқитиш методикасини такомиллаш-
тириш вазифалари белгиланган эди. 
Шунга мувофиқ, ўтган уч йил давомида 
дарсликларни янгилаш бўйича иш олиб 
борилди. Махсус ишчи гуруҳ томонидан 

Президент Шавкат Мирзиёев 29 декабрь куни Халқаро конгресс марказида “Таълим сифатини ошириш —  
Янги Ўзбекистон тараққиётининг яккаю ягона тўғри йўлидир!” мавзусидаги замонавий дарсликлар кўргазмаси билан танишди.

29 декабрь куни Ўзбекистон Республикаси 
Президенти Шавкат Мирзиёевнинг 

Туркманистон Миллий Кенгаши Халқ Маслаҳати 
Раиси Гурбангули Бердимуҳамедов билан телефон 

орқали мулоқоти бўлиб ўтди.

Кучли ҳуқуқий демократик давлатни, 
албатта, халқ бунёд этади. Халқнинг 
хоҳиш-истаги, дунёқараши, эҳтиёжининг 
юксалиши давлатнинг равнақ топишини ҳам 
жадаллаштиради. Бундай тараққиёт замирида 
навқирон авлоднинг билими, салоҳияти, 
интилувчанлиги, инновацион ғоялари, айтиш 
мумкинки, халқаро даражада фикрлаш 
қобилияти ҳал қилувчи аҳамият касб этади.

илғор хорижий методика асосида 1-4-
синф китоблари янгидан тайёрланди.

Кўргазмада давлатимиз раҳбарига 
ушбу дарсликлар мазмуни ҳақида маъ-
лумот берилди. Улар XXI аср кишиси 
учун энг зарур бўлган “4К” кўникмаси бў-
йича ишлаб чиқилган (критик фикрлаш, 
креативлик, коллаборация, коммуни-
кация). Яъни бу ўқувчиларда танқидий 
фикрлаш, ижодий ёндашув, жамоада 
ишлаш ва мулоқот кўникмаларини шакл-
лантиради.

Янги дарсликларни тайёрлашда PISA, 
PIRLS, TIMSS, EGMA, EGRA каби халқа-
ро дастурлардаги намунавий вазифалар 
асос қилиб олинган. Дарслик билан бирга 
машғулот дафтарлари, ўқитувчилар учун 
методик қўлланмалар ҳам чоп этилган. 
Шунингдек, бу тизимга Estudy электрон 
таълим платформаси интеграция қилин-
ган. Ундан дарс пайтида ҳам, бўш вақтда 
ҳам фойдаланиш мумкин.

Эътиборлиси, тақдим этилган дарс-
ликларнинг бир қисми, хусусан, тас-
вирий санъат, ўзбек тили ва мусиқий 

саводхонлик бўйича китоблар кенгай-
тирилган реаллик технологияларидан 
фойдаланилган ҳолда ишлаб чиқилган. 
Бу ўқувчиларни фанга янада кўпроқ қи-
зиқтириш ҳамда бугунги ўсмирлар ҳаё-
тида муҳим бўлган гаджетларни фой-
дали воситага айлантириш мақсадида 
ишлаб чиқилган. Кенгайтирилган реал-
лик иловаси 1 марта юклаб олинади ва 
офлайн режимида ишлайди. 

Президент янги дарсликлар билан 
танишиб, уларнинг мазмуни юзасидан 
тавсиялар берди.

— Дунё педагоглари тажрибаси-
дан фойдаланган яхши. Шу билан 
бирга, дарсликларда миллий ғоя, 
аждодларимиз мероси ҳам бўлиши 
керак. Масалан, жадид боболаримиз 
таълим бўйича қанча ишлар қилган. 
Яқинда Элбек домлани ўқидим. “Қиз 
болани ўқитган давлат бутун жамият-
ни ўқитган бўлади”, деб ёзган экан. 
Бизнинг дарсликларимизда бундай 
гаплар йўқ-ку. Нима демоқчиман? 
Янги дарсликларни шундай мукаммал 

 тайёрлаш керакки, кейинчалик бунга 
яна қайтмайлик. Бугунги таълим қирқ 
йилдан кейин биз ҳақимизда сўзлай-
ди, — деди Шавкат Мирзиёев.

Дарсликларни амалда татбиқ қилиш 
масаласига ҳам тўхталиб ўтилди.

Мазкур янги дарсликлар халқаро 
экспертизадан ўтказилиб, пойтахти-
миздаги 134-мактабда синаб кўрил-
ди. Бирламчи натижаларга кўра, улар 
асосида ўқитилган ўқувчиларнинг ўз-
лаштириш даражаси 88 фоизни таш-
кил этди. Амалдаги дастур бўйича эса 
бу 67 фоиз, холос. Кўргазмада мазкур 
дарслик синовдан ўтказилган бош-
ланғич синф дарси намойиш этилди. 
Бу мактабда инклюзив таълим тизими 
асосида алоҳида эҳтиёжи бор ўқувчи-
лар ҳам барча болалар билан бирга 
сабоқ олмоқда.

Давлатимиз раҳбари ўқитувчи ва бо-
лалар билан суҳбатлашди.

Президентимиз таълим кўргазмаси 
доирасида бир гуруҳ мактаб ўқитувчи-
лари билан учрашди.

Шавкат Мирзиёев президентлик 
фаолиятининг илк кунларидаёқ юрти-
миздаги муаммолардан бири сифати-
да кадрлар масаласини кўрсатган эди. 
Сўнгги йилларда қайси соҳада ислоҳот-
лар, улкан лойиҳалар бўлмасин, албат-
та, унга мос мутахассислар тайёрлаш 
ҳам кун тартибига чиқади. 

— Ҳамма саъй-ҳаракатларимиз таги-
да таълим бор. Қайси ҳудудга борсам, 
ёшлар билан, катта-катта корхоналар-
даги ишчилар билан суҳбатлашаман. 
Улардан “Сизни нима қийнайди?” деб 
сўрасам, билим етишмаслигини айта-
ди. Ривожланган давлатлар бугунги 
иқтисодиётига қандай эришган? Билим 
эвазига! Шунинг учун аввалбошдан 
таълимни яхшилашга ҳаракат қиляп-
миз. 2023 йилга Инсонга эътибор ва 
сифатли таълим йили, деб ном бердик. 
Энди мактабларимизга мутлақо янги 
муҳит ва сифат кириб келиши керак, — 
деди Президент.

Маълумки, мамлакатимизда иж-
тимоий давлат қурилмоқда. Кейинги 

 йилларда юзлаб янги мактаблар қу-
рилди, 500 минг ўқувчи учун қўшимча 
ўринлар яратилди, 7 мингдан ортиқ за-
монавий компьютер хоналари ташкил 
этилди.

Шароит билан бирга таълимнинг 
мазмунини, методологияни ўзгартириш 
чоралари кўрилмоқда. Биринчи босқич-
да бошланғич синф дарсликлари янги-
ланмоқда.

Давлатимиз раҳбари бу ишлар мак-
таб таълими бўйича умумий страте-
гиянинг бир қисми экани, сифат ва са-
марадорлик кўп жиҳатдан ўқитувчига 
боғлиқлигини таъкидлади.

— Мен нима учун ўқитувчининг жа-
миятдаги обрўси ва мавқеини оши-
риш керак, деб кўп гапираман, — деди 
 Шавкат Мирзиёев. — Чунки болалари-
миз қалбининг чинакам меъмори, му-
ҳандиси ўқитувчилардир. Шунинг учун 
педагогларни моддий ва маънавий 
қўллаб-қувватлаш доимо  эътиборимиз 
марказида бўлади. Уларни дарс-
дан бошқа ишларга жалб этиш — бу 
 давлатга, келажакка хиёнат, деб баҳо-
ланиши керак. Ўқитувчига ҳурматсиз-
лик — бу халқимизга, жамиятимизга 
ҳурматсизликдир.

Президент Конституция ва қонун-
ларда ўқитувчининг мақоми, ҳуқуқ ва 
манфаатларини аниқ белгилаш зарур-
лигини яна бир бор таъкидлади.

— Шундай жамият қуришимиз керак-
ки, ўқитувчилик энг обрўли касб бўлиши 
лозим! Бу йўлда биз, аввало, ўз ҳаётини 
ёш авлод тарбиясига бағишлаган минг-
минглаб устоз ва мураббийларга таяна-
миз! Устозларни эъзозлаган жамият ҳеч 
қачон кам бўлмайди, ўз мақсадларига, 
албатта, етади. Бир ҳақиқатни ҳеч қачон 
унутманглар: халқимиз ўз келажагини 
сизларга ишониб топширган. Келажаги-
миз қандай бўлиши, аввало, сизларга 
боғлиқ. Бу йўлда Президент сизларни 
доимо қўллаб-қувватлайди, — дея таъ-
кидлади Шавкат Мирзиёев.

Ёшлар таълим-тарбиясида ота-она-
лар масъулиятини ошириш муҳимлиги 
қайд этилди.

Мулоқотда ўқитувчилар педагогика 
йўналишидаги олий таълим муассаса-
ларида кадрлар тайёрлаш сифатини 
ошириш, мактабларга хорижий тил эга-
ларини жалб қилиш, ёшларни касбга 
йўналтириш бўйича фикр-мулоҳазала-
рини билдирди.

Сўзининг якунида давлатимиз 
 раҳбари ўқитувчиларни кириб келаёт-
ган янги 2023 йил билан табриклаб, 
шарафли ва масъулиятли фаолиятида 
куч-ғайрат тилади.

Зиёдулла ЖОНИБЕКОВ,
ЎзА мухбири



2 Сиёсат2022 йил 30 декабрь, 266-сон

Бошланиши 1-бетда

Юртимизда Меҳрибонлик уйлари тарбия-
ланувчилари, ота-она қаровисиз қолган ва 
Ватан сарҳадларини ҳимоя қилиш йўлида 
қурбон бўлган ҳарбий хизматчиларнинг бола-
лари, шунингдек, ижтимоий ҳимояга муҳтож 
оилалар фарзандлари иштирокида ҳар йили 
Янги йил байрами олдидан “Президент арча-
си” тадбири ўтказиб келинади.

Жорий йилда Халқ таълими вазирлиги то-
монидан 3-15 ёшдаги 9873 нафар ўғил-қизга 
10,2 миллиард сўмлик “Президент совғаси” 
тайёрланиб, жойларга етказилди. Совға тар-
кибига Ўзбекистон Президентининг болалар-
га йўллаган Янги йил байрами табриги, ши-
ринликлар, расм дафтари, рангли қаламлар, 
совғалар солинадиган қоп, рюкзак, китоблар 
тўплами, термос, шахмат киритилган. Шу-
нингдек, Меҳрибонлик уйлари, SOS болалар 
маҳаллалари ва оилавий болалар уйлари-
нинг 12-18 ёшли тарбияланувчилари учун 
жорий йилда мазкур совғалар таркибига 
электрон китоблар ҳам киритилди.

Совғалар вилоят ҳокимликлари, 
сектор раҳбарлари ва халқ 
таълими бошқармалари 
томонидан республиканинг 
барча ҳудудларида ташкил 
қилинадиган “Президент арчаси” 
тадбирларида тарқатилмоқда.

Муайян сабабга кўра, байрам тадбирига 
кела олмаган болалар учун совғалар ҳоким-
лик, секторлар вакиллари, Миллий гвардия 
ва халқ таълими вакиллари томонидан улар-
нинг уйларига борган ҳолда, тантанали тарз-
да топширилади.

Ҳудудларда бўлиб ўтадиган “Президент 
арчаси” тадбирлари хавфсизлигини таъмин-
лаш мақсадида Ички ишлар, Фавқулодда 
 вазиятлар вазирликлари ҳамда бошқа тегиш-
ли ташкилотлар томонидан зарур эҳтиёт чо-
ралари кўрилган.

Анъанавий тадбирнинг асосий тантана-
лари пойтахтимиздаги “Томоша” болалар 
театр-студиясида бўлиб ўтмоқда. Болажон-
лар эътиборига бу йил “Томоша” болалар 
театр-студияси томонидан саҳналаштирил-
ган  “Янгибекнинг орзуси” театр томошаси на-
мойиш этилди.

Кўзида қувонч порлаган беғубор қалб эга-
ларидан бирининг бу борадаги таассуротлари 
билан ўртоқлашдик. Ўзини Миробод тумани-
даги 5-мактаб ўқувчиси деб танитган Нодира 
Адҳамова “Янгибекнинг орзуси” спектаклидан 
кўп хулосалар олгани, айниқса, яхшилик дои-
мо ёмонлик устидан ғалаба қозонишига яна 
бир карра ишонч ҳосил қилганини болаларча 
соддалик билан тушунтирди. 

— Бу йил анъанавий “Президент арчаси” 
тадбирининг 30 йиллик юбилейини нишон-
лаяпмиз. Шу боис, ташкилотчилар байрамни 
ҳар йилгидан-да файзли, кўтаринки ташкил 
этишга ҳаракат қилди. Республика бўйлаб  
10 мингдан ортиқ бола жалб этилган. Тадбир-
нинг асосий байрами учун тайёрланган спек-
такль болалар онгига замонавий техниканинг 
ижобий ва салбий томонларини сингдиришга 
қаратилгани билан аҳамиятли, — деди Халқ 
таълими вазирлиги бош мутахассиси Ўрол 
Худойбердиев. 

Аввал пойтахтимиздаги 21-Меҳрибонлик 
уйида фаолият юритган Зебинисо Ражабо-
ва эса қарамоғига олган 5 нафар болажон 
билан бир оила бўлиб байрамга келгани-
дан тўлқинланганини яширмади. Яратил-
ган шарт-шароит ва кўплаб кўнгли ўксик 
болалар эндиликда меҳрибон ота-оналар 
бағрида камол топаётгани учун давлати-
миз раҳбарига миннатдорлик билдирди.

Ҳа, тинчлик, осудалик ҳукмрон юртгагина 
ҳар қандай байрам ярашади. Кўнгиллар эса 
бир-биридан ранг олиб шодланади. Бундай гў-
шада ҳеч бир инсон меҳрга муҳтож бўлмайди. 

Муножат МЎМИНОВА, 
“Янги Ўзбекистон” мухбири

Шу боис, кейинги йилларда Ўзбекистонда 
таълим соҳаси ривожига алоҳида эътибор қара-
тилмоқда. Президентимиз Мурожаатномасининг 
муҳим йўналишларидан бири ҳам таълим сиёса-
ти ҳақида бўлди. Мактабгача таълим, ўрта мах-
сус ва олий, умуман, таълим масалалари ҳар 
доимгидек алоҳида эътиборда. Зеро, таълимга 
йўналтирилган сармоя келажакка йўналтирил-
ган сармоя демакдир.

Ана шу жиҳатлардан келиб чиқиб, таълимга 
ажратилаётган маблағ ҳажми йил сайин ортиб 
бормоқда. Жумладан, 2021 йилда давлат дас-
турларида белгиланган вазифаларни амалга 
ошириш, хусусан, узлуксиз таълим тизими ва 
фанни ривожлантириш дастурларини амалга 
ошириш мақсадида давлат бюджетидан таълим 
соҳасига 2 триллион 197 миллиард сўм, фанга 
эса 168 миллиард сўм ажратилиши кўзда тутил-
ган эди. 

Бу кўрсаткич 2021 йилда Олий ва ўрта махсус 
таълим вазирлиги бўйича 2,9 триллион сўмни, 
Халқ таълими вазирлиги бўйича 22,1 триллион 
сўмни ташкил этган. 2021 йилда мактабларни 
интернет тармоғига улаш учун 98 миллиард сўм 
ажратилган бўлса, 2022 йилда бу кўрсаткич 100 
миллиард сўм ошиб, 198 миллиард сўмга етка-
зилиши кўзда тутилмоқда.

Ўзбекистоннинг халқаро таълим рейтингла-
ридаги позицияси яхшиланяпти, тизимдаги ис-
лоҳотлар халқаро экспертлар томонидан ижо-
бий баҳоланмоқда. Жаҳон банкининг умумий 
ўрта таълимни баҳолаш натижаларига кўра, 174 
мамлакат ичида 474 балл билан 57-ўринни эгал-
лаган мамлакатимизда таълим сифати такомил-
лашиб, тизимни баҳолаш ва баҳолашни бош-
қариш салоҳияти халқаро стандарт талаблари 
даражасида амалга оширилмоқда.

Таълим соҳасидаги ислоҳотлар мамлакати-
миздаги ижтимоий-иқтисодий ислоҳотларнинг 
узвий ва ҳал қилувчи йўналишларидан биридир. 
Юртимизнинг эртанги ривожи йўлида қандай 
чуқур ўйланган дастурлар тузилмасин, бу режа-
ларни бажариш учун қандай моддий база ва им-
кониятлар яратилмасин, қандай кўп сармоя са-
фарбар этилмасин, уларнинг барчасини амалга 
оширадиган, рўёбга чиқарадиган куч юқори ма-
лакали мутахассислардир. 

Янги Ўзбекистонни барпо этиш, юксак иқтисо-
дий тараққиётга эришиш ва аҳоли фаровонлиги-
ни таъминлаш каби пировард мақсадларга таъ-
лим соҳасини тубдан замонавий асосда қайта 
қурмасдан туриб эришиб бўлмайди. 

Мамлакат учун таълим тизими қай ҳолатда 
экани ва келажакда қандай кадрлар тайёрлани-
ши муҳим аҳамиятга эга. Ҳозир таълим соҳаси-
га йўналтирилаётган харажатларнинг кўп қисми 
давлат бюджети маблағлари ҳисобидан молия-
лаштирилмоқда.

Юртимиз иқтисодиётининг тараққий этиши, 
шунга мос равишда аҳоли даромадлари ва таъ-
лим тизимининг ҳаётимиздаги ўрни ошиб бориши 
эвазига давр талабларига жавоб бера оладиган 
нодавлат таълим муассасалари сафи ҳам кен-
гаймоқда. Бу, ўз навбатида, бевосита рақобатнинг 
кучайишига, билимли ёшлар, малакали кадрлар-
ни тайёрлаш, давлатнинг таълимга ажратаётган 
маблағлари тежалишига хизмат қилади.

Ҳозирги кунда таълим соҳасининг долзарб 
масалаларидан бири нодавлат, хусусий таъ-
лим тизимини ривожлантиришдир. Фақат бюд-
жет таъминоти асосида таълим тизимини ри-
вожлантириш жуда мураккаб масала. Барча 

Туман саноатининг асосий драйвер-
ларидан бири — пахта-тўқимачилик йў-
налишида фаолият юритаётган корхона-
лар сони яна биттага кўпайди. Натижада 
мазкур тармоқда банд бўлганлар сафи 
минг нафардан ошди. 

24 миллиард сўмлик лойиҳа

Яқинда Миришкор тумани “Ми-
ришкор” маҳалла фуқаролар йиғини 
ҳудудидаги икки ярим гектар ер май-
донида “Mirishkor textile group cluster” 
масъулияти чекланган жамияти томо-
нидан “Samo” бренди остида матодан 
трикотаж маҳсулотлари ишлаб чиқариш 
лойиҳаси ишга туширилди. Натижада 
500 нафар хотин-қиз иш билан таъмин-
ланди. Кейинчалик корхона фаолияти 
янада кенгайтирилиб, яна икки юзта иш 
ўрни яратиш мақсад қилинган.

— Кластеримиз пахта-тўқимачи-
ликка ихтисослаштирилган, — дейди 
“Mirishkor textile group cluster” масъу-
лияти чекланган жамияти иш юритув-
чиси Хуршид Юнусов. — Ўзимиз пах-
та етиштириб, қайта ишлаб, йигириб, 
тайёр мато ҳолатига келтирамиз ва 

ЗЕРО, НАЖОТ ЙЎЛИ МАКТАБДА, ТАЪЛИМДА, БИЛИМДА!

Мактабгача таълим ташкилотларига инвестиция қилинган бир доллар давлатга  
15-20 йил ичида 8 доллар билвосита фойда келтириши тахмин қилинмоқда. Беш 
йил, боринг ана, ўн йил ўтар, сарфланган маблағ изсиз кетмаганининг гувоҳи 
бўламиз. Жанубий Корея, Япония, Сингапур каби давлатлар тажрибаси ҳам таълим 
ва тарбияга сарфланган молия ўзини тўлиқ оқлашини бутун дунёга намоён қилди. 

 ривожланган мамлакатлар тажрибаси ҳам таъ-
лимда давлат ва хусусий шериклик тизими ўзи-
ни оқлаб келаётганини кўрсатади.

Хусусий таълим тизимини ривожлантириш 
учун турли имтиёзлар, преференциялар берил-
моқда. Бундай қулай шароитлар яратилиши на-
тижасида илм-фаннинг пойдевори ҳисобланган 
мактабгача таълим тизими кундан-кунга ривож-
ланяпти.

Сўнгги олти йилда болаларни мактабгача 
таълим билан қамраб олиш даражаси 27 фоиз-
дан 70 фоизга етиши катта натижа, албатта. 
Зеро, қамров оширилиши эвазига бугунги кунда 
2 миллионга яқин бола боғчага боряпти. Яқинда 
ЮНЕСКОнинг мактабгача таълим бўйича Тош-
кент шаҳрида ўтказилган халқаро анжуманида 
ҳам бу ислоҳотлар юксак эътироф этилди. 

Мурожаатномада келгуси беш йилда қамров-
ни 80 фоизга етказиш учун 600 минг янги боғча 
ўрни кераклиги, шу боис, боғчалар сонини кў-
пайтириш, улардаги таълим ва тарбия сифати-
ни тубдан яхшилаш бўйича беш йиллик дастур 
қабул қилиниши таъкидланди. Боғча қамровини 
кенгайтириш бўйича хусусий секторга қўшимча 
шароитлар яратилади. Келгуси йили 70 та янги 
мактаб қурилади, 460 та мактаб кенгайтирила-
ди. Хусусий инвестициялар иштирокида 100 та 
мактаб қуриш лойиҳалари бошланади, келгуси 
беш йилда уларнинг сони мингтага етказилади. 

Хусусий таълимни ривожлантириш, давлат ва 
нодавлат таълим муассасаларига бир хил имко-
ният яратиб бериш бўйича фикрларимизни жам-
лаган ҳолда, хусусий таълим ривожи давлатга, 
жамиятимизга, умуман, сизу бизга нималар бера 
олиши ҳақида баъзи хулосаларни айтишимиз 
жоиз. 

Биринчидан, хусусий таълим ривожланса, 
таълим муассасалари ўртасида рақобат муҳити 
пайдо бўлади. Рақобат эса соҳа ривожи, демак-
ки, таълим сифати ошишига олиб келади. 

Иккинчидан, бюджетга юклама камаяди, 
давлат таълим муассасаларига кўпроқ маблағ 
ажратила бошлайди. Натижада давлат таълим 
муассасаларида умумий шароит яхшиланиб бо-
ради, ўқитувчилар ойлигини ошириш, синфда 
болалар сонини камайтириш каби имкониятлар 
юзага келади. 

Учинчидан, коррупция деган бало камаяди. 
Тўртинчидан, билимли, маҳоратли педагог-

лар сафи кенгая бошлайди. Негаки, жамиятда 
уларга эҳтиёж кучаяди, малакали ўқитувчилар 
талаш бўлади, рейтингига қараб ойлиги ҳам 
ошиб бораверади. Натижада жамиятимизда 
ўқитувчилар яна ўзининг юксак мақомига эга бў-
лади. Зеро, профессионал ўқитувчилар кўпайса, 
билимли инсонлар кўпаяди.

Албатта, кейинги йилларда таълим соҳаси-
нинг барча босқичларида катта ўзгаришлар юз 
берди. Мактаб яна 11 йиллик тартибга ўтди, мак-
табгача таълим тизими ислоҳ этилиб, кўплаб 
янги олий таълим муассасалари, шу жумладан, 
хорижий ОТМларнинг филиаллари очилмоқда. 
Олий маълумот оламан деган ёшлар учун барча 
имкониятлар яратилмоқда. 

Қувонарлиси, олий таълим тизимида ҳам кес-
кин бурилиш юз берди. Сўнгги йилларда юрти-
миздаги олийгоҳлар сони 2,5 баробар кўпайиб, 
198 тага, қамров даражаси эса 9 фоиздан 38 
фоизга етди.  

Ўқитувчи обрўси баланд бўлган юртнинг бу-
гуни ҳам, келажаги ҳам буюк бўлади. Президен-
тимиз масаланинг ана шу нозик томонини чуқур 
ўйлаб, таълим сифатига, ўқитувчиларга эъти-
борни оширмоқда. Мақсад — таълим тизимини 
оёққа қўйиш. Бусиз ислоҳотлар ўзини оқламай-
ди. Модомики шундай экан, ушбу йўналишдаги 
ислоҳотлар самарадорлигига бутун халқ, жа-
мият масъул. Президентимиз таъкидлаганидек, 
нажотимиз мактабда, нажотимиз таълимда, на-
жотимиз билимда.

Ғоят мураккаб геосиёсий вазиятга қарамай, 
2023 йил учун ишлаб чиқилган давлат бюджети 
жами харажатларининг 22,6 фоизи, рақамлар 
тилида айтганда, 58,4 триллион сўм таълим 
соҳасига йўналтирилмоқда. Бу ҳам ривожлани-
шимизнинг асоси, таянч пойдевори таълим ва 
илмда экани, давлатнинг таълимга эътибори 
юксаклигини яна бир карра тасдиқлайди.

Умуман, Ўзбекистонда таълим тизимини 
комплекс ривожлантириш, малакали кадрлар 
тайёрлаш мақсадларига катта куч ва маблағ йў-
налтирилмоқда. Мактабгача таълим, мактаб ва 
олий таълим тизимлари, илмий-тадқиқот муас-
сасалари фаолиятида сифат ўзгаришлари рўй 
бермоқда.

Давлатимиз раҳбари 29 декабрь куни Хал-
қаро конгресс марказида таълим сифатини 
ошириш ва янги авлод дарсликларини жорий 
этишга бағишланган кўргазма-тақдимот билан 
танишиш чоғида ҳам таълим йўналишидаги ис-
лоҳотлар, ҳар бир инсон фарзандларини муал-
лимга ишониб топшириши ҳақида тўхталаркан, 
охирги йилларда таълимда ўқитувчининг кай-
фияти, дарс бериши ўзгарганлигини алоҳида 
таъкидлади. 

Президентимиз 2023 йил 1 январдан бошлаб 
14 та ҳудудда янги дарсликлар тажриба асосида 
ўқитилишини айтдики, бу жуда тўғри ташаббус, 
деб ўйлайман. Сабаби ушбу дарсликлар, амал-
дагиларидан фарқли равишда, қуруқ маълу-
мотларни ёдлатиш ёки ўқиш-ёзишни ўргатишга 
эмас, балки ўқувчиларни танқидий фикрлаш, жа-
моавий ишлаш, ижодкорлик ва мулоқот қилиш 
кўникмаларини ривожлантиришга йўналтирил-
гани билан аҳамиятлидир.

Янги дарсликлар болаларга ўйин орқали 
таълим беришга ҳам мослашган. Улардаги 
маълумотлар ранг-баранг расмлар, графика-
лар, содда матнлар орқали берилгани ўқувчини 
зериктириб қўймайди, аксинча, мавзуга янада 
қизиқтиради. 

Бир сўз билан айтганда, бугун жамият олдида 
турган долзарб масалаларни илм-фан тараққиё-
тисиз ечиш қийин. Зеро, мамлакатни қудратли, 
миллатни буюк қиладиган куч илм-фан, таълим 
ва тарбия экани исбот талаб қилмас ҳақиқатдир. 
Илм-фан тараққиёти эса ёшларга мукаммал 
таълим бериш, уларнинг илмий салоҳиятини 
ошириш орқали юзага келади. Таълим соҳаси-
даги ўзгаришлар, шубҳасиз, юртимизни фақат 
юксакликка кўтаради. 

Абдумалик АКРАМОВ,
Олий Мажлис Қонунчилик палатаси депутати

ЯНГИ ТИЗИМ

САНОАТЛАШАЁТГАН ²УДУДСўнгги йилларда амалиётга кенг жорий этилаётган кластер 
тизими қисқа фурсатда ўз самарасини бера бошлади. Хусусан, 
пахта саноатида бу йўналиш энг мақбул йўл экани аллақачон 
ўз исботини топди. Яқин-яқингача аграр тармоқда фақатгина 
хомашё етказиб бериш билан шуғулланган Миришкор тумани 
бугун саноати ривожланган ҳудудлардан бирига айланди. Сўнгги 
икки йилда туманда еттита йирик корхона ишга туширилди. 
Натижада ҳудудда 2020-2022 йиллар давомида 511 миллиард 
сўмлик саноат маҳсулотлари ишлаб чиқарилди. 

корхонамизнинг ўзида кийим-кечак иш-
лаб чиқарамиз. Айни дамда туманнинг 
турли маҳаллаларидан хотин-қизларни 
ишга олдик. Ишга таклиф этилганлар-
нинг барчаси ҳам бирдек тикувчилик 
касбини мукаммал эгалламаган. Шу 
боис, корхонамиз ҳузурида вақтинча-
лик касб ўргатиш учун ўқув курси таш-
кил этдик. Бу ерда улар қисқа муддатда 
малакага эга бўлгач, ишга қабул қили-
нади. Ҳозир 500 турга яқин маҳсулот 
ишлаб чиқаряпмиз. Тайёрланаётган 
товарларимиз хориж бозорларига мўл-
жалланмоқда. 

Босқичма-босқич корхона фаолия-
тини кенгайтиришни мақсад қилганмиз. 
Бугун беш юзта иш ўрни мавжуд бўл-
са, тез орада яна икки юз кишини ишга 
қабул қиламиз. Келгуси йилда эса иш 
ҳажми ортиб, қўшимча уч юздан ортиқ 
хотин-қизнинг бандлиги таъминланади. 
Яъни 50 миллион доллар инвестиция 
киритиш эвазига келгусида туман мар-
казида йирик ип-йигирув фабрикаси 
қурилиб, фойдаланишга топширилади. 
Бир сўз билан айтганда, пахтани қай-
та ишлаш бўйича йирик саноат зонаси 
барпо этилади.

Бешта давлатга экспорт

Бир пайтлар туманда етиштирил-
ган пахта фақатгина толага айланти-
рилиб, экспортга йўналтириларди. Бу 
эса қилинган меҳнатни ҳам, сарф-ха-
ражатни ҳам қопламасди. Арзон тола-
дан кейинчалик қиммат нархда хориж-
дан ўз пахтамиздан тикилган маҳсулот 

 сотиб олишга мажбур эдик. Бугун эса 
“Mirishkor textile group cluster” далала-
рида пахта етиштирилиб, тайёр маҳ-
сулот сифатида экспортга чиқарилаёт-
гани натижасида яхшигина даромад 
олинмоқда.

Келгусида кластер Россия, Туркия, 
Хитой ҳамда Қозоғистонга ҳам три-
котаж маҳсулотлари экспорт қилади. 

 Хорижлик ҳамкорлар билан имзолан-
ган шартномага кўра, ҳозир кластер 
томонидан 2 миллион АҚШ доллари-
лик товарлар етказиб берилади. Шу 
билан бирга, яқин кунларда амери-
калик тадбиркорлар билан ҳам ҳам-
корлик устида ҳаракатлар олиб бо-
рилмоқда. Бу каби янгиликлар ҳудуд 
иқтисодиёти ривожига ижобий таъсир 
кўрсатиши табиий. 

Эътиборлиси, бугун туманда пахта 
етиштириш, уни қайта ишлаш ҳамда тай-
ёр маҳсулотгача бўлган саноат занжири 
шаклланди. Натижада минг-минглаб иш 
ўринлари яратилиб, оилаларга даромад 
кириб бормоқда.

— Шу пайтгача бирор корхона ёки 
ташкилотда ишлаб, оиламга нафим 
тегиши орзусида юргандим, — дейди 
Холида Намозова. — Бу корхонанинг 
очилиши айни муддао бўлди. Ёшли-
гимдан тикувчилик билан якка тартиб-
да шуғулланиб келардим. Ўз қизиққан 
соҳам бўйича ишга қабул қилинганим 
мени жуда хурсанд қилди. Ҳозир ас-
тойдил меҳнат қилиб, корхона риво-
жига ўз ҳиссамни қўшяпман. Бу орқа-
ли эса оиламга ҳам фойдам тегади. 
Айни пайтда биргина маҳалламизнинг 
ўзидан элликдан ортиқ хотин-қиз ишга 
қабул қилинган. Айниқса, “Аёллар 
дафтари”, “Темир дафтар”, “Ёшлар 
дафтари”да рўйхатда турган ишсиз 
аёллар биринчи навбатда корхонага 
таклиф этилгани кўпчиликни мамнун 

қилди. Кластер раҳбарлари барака 
топсин, одамларга имконият яратиб 
бермоқда. Бу эса минглаб оилаларда 
турмуш тарзи яхшиланганидан да-
лолат. Шунингдек, Миришкор тумани 
иқтисодиёти юқорилашига ҳам катта 
туртки бўлиши аниқ.

— Туманимизда ўндан ортиқ тур-
ли миллат вакиллари яшайди. Бир юз 
йигирма мингдан зиёд аҳолимиз бор. 
Уларнинг эллик фоизини хотин-қизлар 
ташкил этади, — дейди Миришкор тума-
ни ҳокими ўринбосари Замира Мамана-
зарова. — Мана шу йилнинг ўзида учта 
йирик корхона ва фабрика ишга тушиши 
қувончли бўлди. Сабаби учаласида ҳам 
хотин-қизларимиз бандлиги таъминлан-
ди. Келгуси йилда эса янада кўпроқ иш 
ўринлари яратилиши борасида лойиҳа-
лар ишлаб чиқилмоқда.    

Оилада аёлнинг ҳам ўз 
иш ўрнига эга бўлиши 
рўзғорда фаровонликни 
таъминлайди. 
Шунингдек, турмуш 
ташвишлари камайиб, 
яхши яшашга замин 
яратилади. 

Дарҳақиқат, бугун Миришкор тума-
ни беш-олти йил олдингидан буткул 
ўзгаргани ҳар бир соҳада сезилмоқда. 
Бевосита ислоҳотлар сари дадил одим-
лаётган бу ҳудудда Янги Ўзбекистоннинг 
Янги Миришкори қад ростламоқда. 

Акбар РАҲМОНОВ,
“Янги Ўзбекистон” мухбири 



Давр нафаси 32022 йил 30 декабрь, 266-сон

Мурожаатномада ёшлар таълим-тар-
бияси, касб-ҳунар эгаллаши, она тилимиз 
ва хорижий тилларни ўрганиши, ишсиз йи-
гит-қизлар бандлигини таъминлаш маса-
лаларига алоҳида урғу берилди. Дарҳақи-
қат, ёшларнинг таълими, бандлиги билан 
боғлиқ муаммоларга ечим топиш, уларга 
зарур шарт-шароит яратиш глобал миқёс-
даги масалаларга айланмоқда.

Халқаро ҳамжамият ёшларнинг зарур 
билим ва кўникмаларга эга бўлиб, сало-
ҳиятини тўлақонли рўёбга чиқаришига 
кўмаклашиш орқали мамлакатлар иқтисо-
диётини ривожлантириш, турли соҳалар 
тараққиётининг янги босқичига эришиш 
мумкинлигини эътироф этмоқда. Ўзбекис-
тонда аҳолининг 60 фоиздан ортиғи ёш-
лардан иборатлиги мамлакатимиз улкан 
салоҳиятга эга эканини кўрсатади.

Нажот — таълимда

Анъанага мувофиқ, давлатимиз раҳба-
рининг парламентга ва халқимизга Муро-
жаатномаларида кўтарилган масалалар, 
белгиланган вазифалар ҳаётимизда ўз 
ижросини топмоқда. Мисол учун, 2017 
йилги қўшма мажлисда Президентимиз 
ёшлар масаласига алоҳида тўхталган 
эди. Жумладан, чет элда таълим олаёт-
ган, ишлаётган йигит-қизлар билан дои-
мий мулоқот ўрнатиш, уларнинг ҳуқуқ ва 
манфаатларини ҳимоя қилиш, юртимизга 
қайтиш истагида бўлганларни қўллаб-
қувватлаш бўйича саъй-ҳаракатларни ку-
чайтириш зарурлигини таъкидлаб, Ўзбе-
кистон ёшлари халқаро ассоциациясини 
тузиш таклифини илгари сурганди.

Шу йилнинг ўзидаёқ хорижий мамла-
катларда ўқиётган ва меҳнат қилаётган 
ёш ватандошларимизнинг ҳуқуқ ва ман-
фаатларини ҳимоя қилиш, уларни ҳар 
томонлама қўллаб-қувватлаш ва рағбат-
лантириш мақсадида Ўзбекистон ёшлари 
умумжаҳон ассоциацияси ташкил этилди. 
Мамлакатимиз делегацияси хорижда меҳ-
нат қилаётган ўзбекистонлик ёшларнинг 
муаммоларини ўрганиш мақсадида мах-
сус хизмат сафарларини уюштирди. Оғир 
меҳнат шароитидаги минглаб ёшлари-
мизнинг муаммолари жойида ҳал этилди. 
Хориждаги ватандош йигит-қизларнинг 
уй-жойи, озиқ-овқати, саломатлиги, таъ-
лими, ойлик маоши ҳамда меҳнатини рас-
мийлаштириш билан боғлиқ жараёнлар 
ўрганилиб, ушбу йўналишда ҳам ишлар 
тизимли йўлга қўйилди.

Бугунги кунда 30 дан ортиқ мамлакат-
да ассоциация вакиллари доимий фао-
лият юритмоқда. Дунё миқёсида салмоқ-
ли ютуқларга эришган ўзбекистонликлар 
фаолиятини ёшларга етказиш мақсадида 
“Ўзбекистонлик” лойиҳаси йўлга қўйилди. 
“SpaceX”, “Tesla” компанияларида иш-
лаётган ватандошларимиз ҳақида иккита 
фильм тасвирга олиниб, эфирга узатилди.

2018 йилги Мурожаатномада ривож-
ланган мамлакатларда таълимнинг тўлиқ 
циклига инвестиция киритиш, яъни бола 
3 ёшдан 22 ёшгача бўлган даврда унинг 
ўқув-тарбиясига сармоя йўналтиришга 
катта эътибор берилиши, бу маблағ жа-
миятга 15-17 баробар миқдорда фойда 
келтириши, бизда бу кўрсаткич атиги 4 
баробар экани қайд этилган эди. Шунга 
мувофиқ, болаларни мактабгача таълим 
билан қамраб олиш даражасини кескин 
ошириш вазифаси белгиланганди.

ЁШЛАРГА ОИД ДАВЛАТ СИЁСАТИ

НАВ¯ИРОН АВЛОД —  
ЮРТИМИЗНИНГ БЕБА²О БОЙЛИГИ 

Алишер САЪДУЛЛАЕВ,
Ёшлар ишлари агентлиги 
директори, Олий Мажлис 
Сенати аъзоси

Айни пайтда болаларни мактабгача 
таълим билан қамраб олиш даражаси 
27 фоиздан 70 фоизга етиб, 2 миллион-
га яқин бола боғчага бормоқда. Бу йилги 
Мурожаатномада келгуси беш йилда қам-
ровни 80 фоизга етказиш вазифаси қў-
йилмоқда. Боғчалар сонини кўпайтириш, 
улардаги таълим ва тарбия сифатини туб-
дан яхшилаш бўйича беш йиллик дастур 
қабул қилинади. Соҳада хусусий секторга 
қўшимча шароитлар яратилади.

Ўтган давр мобайнида 500 минг ўқув-
чи ўрни яратилиб, уларнинг жами сони 
5 миллион 300 мингга етган. Яна 1 мил-
лион 200 минг ўқувчи ўрни яратиш бўйи-
ча ишлар жадал давом эттирилмоқда. 
Хусусан, 2023 йилда 70 та янги мактаб 
қурилиши, 460 та мактаб кенгайтирили-
ши, хусусий инвестициялар иштирокида 
100 та мактаб қурилиши бошланади. 
Таъкидланганидек, келгуси беш йилда 
улар сони мингтага етказилади.

Умуман, таълимнинг барча бўғинлари-
да сезиларли ўсиш кузатилмоқда. Сўнг-
ги йилларда олий ўқув юртлари сони 2,5 
баробар кўпайиб, 198 тага етгани, қамров 
даражаси 9 фоиздан 38 фоизга ошгани 
бунинг яна бир далилидир.

Таълим жараёнида талаба-ёшлар дуч 
келаётган муаммолар тизимли ҳал этиб 
бориляпти. Хусусан, 2022 йилда иқтидор-
ли ёшларни қўллаб-қувватлаш мақсадида 
тўлов-контракт асосида таҳсил олаётган 
қарийб 43 минг талабага 475 миллиард 
454 миллион сўм имтиёзли таълим креди-
ти ажратилди. “Талабага мадад” лойиҳаси 
доирасида 45 минг талабанинг шартнома 
пули “Ёшлар дафтари” жамғармаси ҳисо-
бидан тўлаб берилди. Бу мақсад учун 141 
миллиард 639 миллион сўм ажратилган.

Қизларнинг олий таълим олиши учун 
қаратилаётган эътибор таҳсинга сазовор. 
Олий таълимда эҳтиёжманд оилалар 
қизлари учун ажратилган грантлар икки 
баробар кўпайтирилиб, 2 мингтага етка-
зилди. 2022/2023 ўқув йилидан магистра-
турада тўлов-шартнома асосида ўқиётган 
хотин-қизларнинг контракт пулини дав-
лат бюджетидан қоплаб бериш тартиби 
тасдиқланди. Унга кўра, давлат ОТМ, шу 

жумладан, Президент ҳузуридаги Давлат 
бошқарув академияси, Бош прокуратура 
академияси, Иқтисодий тараққиёт ва кам-
бағалликни қисқартириш вазирлиги ҳузу-
ридаги Бизнес ва тадбиркорлик олий мак-
таби ҳамда Банк-молия академиясининг 
магистратура босқичида ўқиётган барча 
хотин-қизларнинг контракт тўлови қайта-
риш шартисиз қопланади.

Бу йилдан талаба қизларга контракт 
тўлови учун ҳеч қандай фоизларсиз им-
тиёзли кредитлар берилаётгани опа-син-
гилларимизнинг олий маълумотли бўлиш-
га қизиқиши ва рағбатини кескин оширди. 
Ўтган вақтда бу имтиёздан 85 минг 188 
талаба қиз фойдаланган. Уларга ажратил-
ган фоизсиз таълим кредитлари 983 мил-
лион 613 минг сўмни ташкил этади.

Президентимиз таъкидлаганидек, “Та-
раққиётнинг тамал тоши ҳам, мамлакатни 
қудратли, миллатни буюк қиладиган куч 
ҳам илм-фан, таълим ва тарбиядир”. Шу-
нинг учун бу соҳанинг барча босқичлари 
тубдан ислоҳ қилиниб, комплекс ривож-
лантирилмоқда. Таълим сифатини оши-
риш, болаларни ўқишга қизиқтиришнинг 
муҳим омили, биринчи навбатда, яхши 
дарслик.

Куни кеча давлатимиз раҳбари Халқа-
ро конгресс марказида таълим сифатини 
ошириш ва янги авлод дарсликларини 

 жорий этишга бағишланган кўргазма-тақ-
димот билан танишиб, соҳадаги ислоҳот-
лар ҳақида фикрларини билдирди.

Тақдимотга қўйилган янги дарсликлар 
XXI аср кишиси учун энг зарур бўлган “4К” 
кўникмаси (критик фикрлаш, креативлик, 
коллаборация, коммуникация) бўйича иш-
лаб чиқилган. Яъни ўқувчиларда танқидий 
фикрлаш, ижодий ёндашув, жамоада иш-
лаш ва мулоқот кўникмаларини шакллан-
тиришга хизмат қилади.

Янги дарсликларни тайёрлашда PISA, 
PIRLS, TIMSS, EGMA, EGRA каби халқа-
ро дастурлардаги намунавий вазифалар 
асос қилиб олинган. Эътиборлиси, дарс-
лик билан бирга машғулот дафтарлари, 
ўқитувчилар учун методик қўлланмалар 
ҳам чоп этилган. Шунингдек, бу тизимга 

E-study электрон таълим платформаси 
интеграция қилинган. Ундан дарс пайтида 
ҳам, бўш вақтда ҳам фойдаланиш мумкин.

Бугунги ёшлар кечаги ёшлар эмас, 
уларга сифатли, замонавий таълим керак. 
Сифатли таълим эса сифатли кадр дега-
нидир. Давлатимиз раҳбарининг айрим 
фанларни қисқартириб, замонавий фан-
ларни кўпайтириш таклифи кўпчиликда 
катта қизиқиш уйғотди. Негаки, бугун за-
монавийликдан ортда қолаётган, ҳаётда 
унчалик аҳамиятга эга бўлмаган дарслик-
лар йўқ эмас.

Президентимиз янги дарсликлар би-
лан танишиб, уларнинг мазмуни юзасидан 
тавсиялар бераркан, жумладан, бундай 
деди: “Дунё педагоглари тажрибасидан 
фойдаланган яхши. Шу билан бирга, дарс-
ликларда миллий ғоя, аждодларимиз ме-
роси ҳам бўлиши керак. Масалан, жадид 
боболаримиз таълим бўйича қанча ишлар 
қилган. Яқинда Элбекни ўқидим. “Қиз бола-
ни ўқитган давлат бутун жамиятни ўқитган 
бўлади”, деб ёзган экан. Бизнинг дарслик-
ларимизда бундай гаплар йўқ-ку. Нима 
демоқчиман? Янги дарсликларни шундай 
мукаммал тайёрлаш керакки, кейинчалик 
бунга яна қайтмайлик. Бугунги таълим қирқ 
йилдан кейин биз ҳақимизда сўзлайди”.

Давлатимиз раҳбари ўқитувчилар ва 
болалар билан суҳбатлашиб, тарихда 

қолган энг оғриқли масала — мактаб ўқув-
чилари ва мажбурий меҳнат ҳақида ҳам 
тўхталиб ўтди. 

Эсингизда бўлса, бундан 5-6 йил аввал 
ўқувчилар 5-6-синфдан пахтага чиқарди. 
Ёш-ёш қизларимиз 20-25 кило юкни ҳар 
куни кўтаришга мажбур эди. Шу туфайли 
қанча касалликлар орттириб оларди, баъ-
зи ҳолатларда уни даволашга имконият 
ҳам бўлмасди. Ваҳоланки, уларнинг қан-
чадан-қанча орзулари бор эди. 

Қувонарлиси, ўқитувчилар ойлиги шу 
билан чегараланиб қолмаслиги, яна оши-
рилиши қайд этилди. Шу билан бирга, ус-
тоз ва муаллимларнинг обрўсини янада 
кўтариб, ота-оналар масъулиятини кучай-
тириш зарурлиги таъкидланди.

Ёшлар келажагини 
белгилайдиган омил

Инсон касб-ҳунари орқасидан бахт то-
пади, келажагини қуради. Шу маънода, 
касб-ҳунар эгаллаш ёшлар учун энг асо-
сий масалалардан. Жорий йилнинг ўзида 
“Ёшлар дафтари” кўмагида 38 минг 136 
нафар ишсиз ёшга меҳнат қуроллари ва 
ускуналар олиб берилгани, 8 минг 899 
нафар ёш ҳайдовчилик касбига, 5 минг 
631 йигит-қиз “Келажак касблари” лойи-
ҳаси доирасида замонавий касб-ҳунар-
ларга ўқитилганини, 3 мингдан зиёд ука-
сингилларимиз устоз-шогирд анъанаси 
асосида уста-ҳунармандларга бирикти-
рилганини таъкидлаш ўринли. Шунинг-
дек, “Ёшлар — келажагимиз” давлат дас-
тури доирасида e-kasb.uz платформаси 
ташкил этилиб, 10 мингдан зиёд йигит-

қиз замонавий касб-ҳунарларга масофа-
вий ўқитилди. Бу ҳам бизнинг ютуғимиз. 
Аммо шунинг ўзи билан барча ёшларни 
касб-ҳунарли, ишли қилиб бўлмайди.

Чунки мактаб битирувчиларининг 50 
фоизи меҳнат бозорига ҳеч қандай касбга 
эга бўлмасдан кириб келмоқда. Шу боис, 
Мурожаатномада улар бандлигини таъ-
минлаш учун юртимиздаги 700 дан ортиқ 
касб-ҳунар мактаби, коллеж ва техникум 
имкониятидан самарали фойдаланиш за-
рурлиги таъкидланди.

Миллий ўзлигимиз тимсоли

Мактаб таълимини халқаро ўқитиш 
дастурлари асосида бутунлай ислоҳ қи-
лиш, деганда фақат таълим эмас, тарбия 
соҳаси ҳам назарда тутилмоқда. Хусусан, 
ўқувчиларда эркин ва креатив фикрлашни, 
жамоада ишлаш ва мулоқот кўникмалари-
ни шакллантиришга эътибор қаратилади.

Давлатимиз 
раҳбари “Миллий 
ўзлигимиз тимсоли, 
маънавиятимиз 
асоси бўлган она 
тилимизга эътибор 
янада кучайтирилади”, 
деб таъкидлади. 
Дарҳақиқат, миллий 
ўзликни англаш 
она тилини пухта 
эгаллашдан бошланади. 
Шу боис, мактабдан 
болаларимиз она 
тили ва чет тилларни 
пухта ўзлаштириб, 
компьютерда ишлашни 
ўрганиб чиқиши зарур.

Бугунги ёш авлоднинг қалбида ва-
танпарварлик туйғуси ниҳоятда кучли. 
Фақат уларни тўғри йўналтириш, қўллаб-
қувватлаш лозим. Мисол учун, Ёшлар 
ишлари агентлиги томонидан ташкил 
этилган #tilimiz_uchun лойиҳаси доираси-

даги “WikiStipendiya” марафонини ёшлар 
қизғин қўллаб-қувватлади. Натижада ин-
тернетдаги Википедия электрон энцикло-
педиясидаги ўзбек тилидаги мақолалар 
сони 140 мингтадан 215 мингтага етди. 
365 тилли жаҳон рейтингида ўзбек тили 
62-ўриндан 49-ўринга кўтарилди.

Шунингдек, ўзбек тилидаги овозли 
матнлар базасини яратиш ва замона-
вий технологияларга интеграция қилиш 
мақсадида йўлга қўйилган “Uzbek voice” 
лойиҳаси кенг ёшлар оммаси томонидан 

Бошланиши 1-бетда

Бугунги ёш авлоднинг қалбида ватанпарварлик туйғуси ниҳоятда кучли. Фақат уларни 
тўғри йўналтириш, қўллаб-қувватлаш лозим. Мисол учун, Ёшлар ишлари агентлиги 
томонидан ташкил этилган #tilimiz_uchun лойиҳаси доирасидаги “WikiStipendiya” 
марафонини ёшлар қизғин қўллаб-қувватлади. Натижада интернетдаги Википедия 
электрон энциклопедиясидаги ўзбек тилидаги мақолалар сони 140 мингтадан 215 мингтага 
етди. 365 тилли жаҳон рейтингида ўзбек тили 62-ўриндан 49-ўринга кўтарилди.

эътироф этилди. Келгусида ҳам ёшлар-
нинг она тилимизга ҳурматини оширишга 
доир самарали лойиҳаларни йўлга қўйиш 
зарур.

Ёшлар маънавияти ҳақида сўз кет-
ганда, китобхонлик ва ёш авлоднинг бўш 
вақтини мазмунли ўтказиш масаласи би-
ринчи ўринда туради. Мурожаатномада 
таъкидланганидек, энди ҳар бир маҳалла 
ўз кутубхонаси, спорт майдончасига эга 
бўлади. Бугунги кунда барча маҳаллалар-
да фаолият юритаётган ёшлар етакчила-
ри ўғил-қизларнинг бўш вақтини мазмунли 
ташкил этиш ва спорт билан шуғуллани-
шини таъминлашга бевосита масъул этиб 
белгиланганини ҳисобга олсак, ушбу та-
шаббуснинг ҳаётга татбиқ этилиши етак-
чилар иш самарадорлигини ошириши 
шубҳасиз. Энг муҳими, китобхонлар са-
фини кенгайтириш, маҳаллаларда соғлом 
турмуш тарзини қарор топтириш учун им-
коният ошади.

Биз қадимий ва бой тарихимизни, ай-
ниқса, ғоят оғир шароитда илм-маърифат, 
инсон эркинлиги, халқ озодлиги, Ватанга, 
миллий қадриятларга меҳр ва садоқат ғоя-
ларини дадил кўтариб чиққан жадид бобо-
ларимиз фаолиятини янада чуқур ўргани-
шимиз лозим. Уларнинг улуғ мақсадлар 
йўлидаги мардона кураши ва фидойилиги 
Янги Ўзбекистонни қуришда барчамиз, 
аввало, ёшларимиз учун чинакам ибрат 
мактаби бўлиб хизмат қилади. Бу бора-
да дастлабки хайрли ишларни бошладик. 
Ёшлар ишлари агентлиги ташаббуси би-
лан маърифатпарвар жадид боболари-
мизнинг ибратли ҳаётини ёшлар ўртасида 
кенг тарғиб қилиш учун “Жадидлар” тўпла-
ми тайёрланди. У ўзбек жадидчилигининг 
8 нафар йирик вакили — Ғулом Зафарий, 
Абдулҳамид Чўлпон, Абдурауф Фитрат, 
Абдулла Қодирий, Абдулла Авлоний, 
Мунавварқори Абдурашидхонов, Маҳ-
мудхўжа Беҳбудийнинг ҳаёти, асарлари 
ҳақидаги маълумотларни ўз ичига олган. 
Ўзбек зиёлиларининг фаолиятини, тарих 
зарварақларини бирлаштирган “Жадид-
лар” китоблар тўплами 184 минг нусхада 
чоп этилиб, барча таълим муассасалари 
ва маҳаллаларга етказилди.

“Ижтимоий давлат” — 
инсонпарварлик ғояси

Бу йилги Мурожаатномадаги энг эъти-
борга молик жиҳат, шубҳасиз, “ижтимоий 
давлат”, яъни “Аввал — инсон, кейин — 
жамият ва давлат” ғоясидир. 2023 йилга 
юртимизда “Инсонга эътибор ва сифатли 
таълим йили”, деб ном бериш таклиф этил-
гани ҳам шу ғоянинг мантиқий давомидир.

Ижтимоий давлат, энг аввало, инсон 
салоҳиятини рўёбга чиқариш учун тенг 
имконият, одамлар муносиб ҳаёт кечири-
ши учун зарур шароит яратиш, демакдир.

Келгуси йилдан туман ва шаҳарлар 
мавжуд шароити, салоҳияти ва имконият-
ларидан келиб чиқиб, 5 тоифага ажратил-
гани, ҳудуд тоифасига кўра, тадбиркор-
ларнинг солиқ юкламалари, кредит фоиз 
ставкалари камайтирилиши, инфрату-
зилма харажатлари давлат томонидан 
қоплаб берилиши ўткир ижтимоий муам-
моларни тизимли ҳал этишнинг самарали 
ечимидир.

Мисол учун, бешинчи тоифага кирувчи, 
шароити энг оғир бўлган 20 та туман учун 
айланмадан олинадиган солиқ, фойда со-
лиғи, ижтимоий солиқ ставкалари 1 фоиз 
миқдорида этиб белгиланади. Бу туман-
лардаги тадбиркорлар ер ва мол-мулк со-
лиғи бўйича ҳисобланган сумманинг атиги 
1 фоизини тўлайди. Якка тадбиркорлар 
қатъий ставкадаги солиқларни тўлашдан 
озод этилади. Бу мамлакатимизда фао-
лият юритаётган қарийб 240 мингга яқин 
ёш тадбиркор учун ҳам қўшимча имко-
ниятлар яратади.

Аҳолини ижтимоий қўллаб-қувватлаш 
бўйича қилинаётган ишлар эътиборга 
лойиқ. Жумладан, ёш оилаларни уй-жой 
билан таъминлаш мақсадида алоҳида 
дастур қабул қилиниб, 3 минг 460 та ёш 
оилага “Ёшлар уйлари” учун 156 мил-
лиард сўмлик бошланғич бадал 20 йил 
давомида фоизсиз қайтариш шарти билан 
тўлаб берилди.

Бундай хайрли анъана яна давом эта-
ди. Мурожаатномада қайд этилганидек, 
келгуси йилда Тошкент вилоятида “Ме-
нинг биринчи уйим” янги ипотека дастури 
бошланади. Дастур доирасида, биринчи 
навбатда, турар жойга эҳтиёжи бор ҳамда 
ёш оилалар учун энг қулай шартлар асо-
сида уй-жойлар барпо этилади.

Кейинги йилларда халқ билан муло-
қот қилиш, одамларни қийнаётган муам-
моларни вертикал тартибда ҳал этиш, 
керак бўлса, ҳар бир хонадонга кириб 
бориб, аҳолини, хусусан, ёшларни қий-
наётган муаммоларга тизимли ечим 
топиш бўйича улкан тажриба тўпладик. 
Қуйи тизимдаги муаммоларни ҳал этиш, 
оддий одамларнинг орзусини бугун 
амалга ошириш бундан кейин ҳам бош 
мақсадимиз, биринчи даражали вазифа-
миз бўлади.

Албатта, бу каби улкан марралар-
ни забт этиш осон кечмайди. Шу боис, 
 Президентимиз бир ёки икки йиллик 
эмас, камида уч-беш йиллик ислоҳотлар 
режасини санаб ўтди. Уларнинг тагзами-
ри таҳлил этиб кўрилса, бундан олти йил 
аввал бошланган янгиланишларнинг 
мантиқий давоми эканига амин бўламиз. 
Бу мамлакатимизда ижтимоий-иқтисо-
дий, сиёсий-мафкуравий ислоҳотлар 
пухта ўйланган режа асосида кечаётга-
нини кўрсатади. Демак, кеча бошлаган 
ишларимизни бугун янги босқичга олиб 
чиқиб, келгусидаги ислоҳотларга замин 
яратилмоқда.

Президентимизнинг  2020 йил 8 ав-
густдаги “2020-2021 йилларда Фарғона 
вилоятининг Сўх туманини комплекс 
ижтимоий-иқтисодий ривожлантириш 
чора-тадбирлари тўғрисида”ги қарори 
сўхликлар ҳаёт тарзига ўзига хос ўзга-
ришлар олиб кирди. Қадим гўшанинг 
бугунги кўринишини бундан уч-тўрт 
йил аввалги ҳолат билан қиёслаб бўл-
майди. Янги уйлар, равон йўллар, сув, 
газ, электр таъминотини яхшилаш, за-
монавий ишлаб чиқариш тармоқлари-
ни ташкил этиш, тадбиркорлик ва ҳу-
нармандликни ривожлантириш, аҳоли 
бандлигини таъминлаш борасида қисқа 
фурсатда йилларга татигулик ишлар қи-
линди.  

Бундан икки йил олдин аҳолини 
ичимлик сув билан таъминлаш даража-
си бор-йўғи 20 фоизни ташкил этарди, 
холос. Бугун бу кўрсаткич 90 фоиздан 
ошди. Жорий йилнинг ўзида “Истиқлол”, 
“Қалъача”, “Сўх”, “Навобод”, “Ғазнов”, 
“Тул”, “Соҳибкор” маҳалла  фуқаролар 
йиғинлари ва Малбуд массиви аҳолиси 
учун умумий узунлиги 25,8 километр 
бўлган янги тармоқлар тортилди. 21 
километрдан ортиқ ички йўл шағал-
лаштирилди, 9,1 километр асфальт ва 
6,7 километр бетон йўл қурилиб, фой-
даланишга топширилди. Электр таъ-
минотини яхшилаш мақсадида 400 га 
яқин таянч устун алмаштирилди, 42 ки-
лометр янги электр тармоғи тортилди. 
Талаб ва таклифлар асосида қўшимча 
трансформаторлар қўйилди, мавжудла-
ри таъмирланди.

— “Инсон қадри учун” шиори остида-
ги ислоҳотлар туманимиздаги ҳар бир 
маҳалла ва оила ҳаёт тарзида бўй кўр-
сатмоқда, — дейди туман ҳокими Са-
йидбаҳром Сайидмусаев. — Қишлоққа 
саноатни олиб  кириш, истеъмол молла-
ри, қишлоқ хўжалиги маҳсулотлари иш-
лаб чиқариш, капитал қурилиш, чакана 
савдо, экспорт салоҳиятини ошириш 
йўлидаги саъй-ҳаракатлар кундан-кунга 
ривожланиб бормоқда. Авваллари ту-
манимиз иқтисодий жиҳатдан дотация-
да ўтирган, яъни топганимиз ўзимизга 
етмасди. Бугун ҳолат тамоман ўзгарди. 
Жорий йилда белгиланган бюджет да-
ромадлари режаси ортиғи билан бажа-
рилди. Албатта, бу ўз-ўзидан бўлгани 
йўқ. Кейинги йилларда кичик бизнес ва 
оилавий тадбиркорлик, ҳунармандлик 
ва касаначиликни ривожлантиришга 
 эътибор ошди. Натижада 312 якка тар-
тибдаги тадбиркор, 244 юридик мақомга 
эга кичик бизнес субъекти ташкил эти-
либ, 1300 дан ортиқ янги иш ўрни яра-
тилди. Умумий қиймати 6 миллион АҚШ 

Авваллари юртимизга бирор каш-
фиётнинг нафаси бир неча ўн йиллар 
давомида кириб келган бўлса, ҳозир бу 
ривожланиш жараёнлари билан тенг ҳа-
ракатланяпмиз. Мамлакатимиз илм-фа-
ни нафақат тараққий этиб боряпти, бал-
ки у инновация билан уйғунлашмоқда. 
2022 йил ана шундай янги ғоялар, лойи-
ҳа ва ишлаб чиқаришларга бой бўлди.

Ноанъанавий хомашё ва сабзавот-
лардан цукат тайёрлаш ҳақида эшит-
ганмисиз? Оддий қилиб айтганда, цукат 
мева пўсти ёнғоқ, қовун, тарвуз пўчоқ-
лари ҳамда сабзавот пўстлоғини қайта 
ишлаш орқали тайёрланадиган маҳ-
сулот. Бу технология Наманган давлат 
университети биотехнология факультети 
жамоаси томонидан ишлаб чиқилган. 
Инновацион ривожланиш вазирлиги эса 
истиқболли лойиҳага 400 миллион сўм 
ажратди. Ишлаб чиқариш цехи ва ундаги 

Олой тоғининг Қатрантоғ, Обшир, Лазар тизмалари ёнбағиридаги мафтункор булоқлар, 
жўшқин сой-дарёлар,  кўкка бўйлашган дов-дарахтлар кўҳна Сўхнинг ташриф қоғози. 
Одамларининг феъли ҳам кенг ва самимий, меҳмондўст.

Расулжон КАМОЛОВ,
“Янги Ўзбекистон” мухбири

долларидан ортиқ саноат, мева-саб-
завот маҳсулотлари экспорт қилинди. 
Ҳудудий инвестиция дастури доираси-
да қиймати 152 миллиард 560 миллион 
сўмлик 48 лойиҳа устида иш олиб бо-
рилмоқда. Тўққиз ой якунларига кўра, 
38 лойиҳа ишга туширилиб, 300 дан ор-
тиқ янги иш ўрни очилди.

Тадбиркорликни қўллаб-қувватлаш, 
янги ташаббусларни ҳаётга жорий этиш-
га молиявий кўмак берилмоқда. Туманда 
7,1 гектар ер майдонига эга 4 та кичик 
саноат зонаси ташкил этилди. Ҳозирга 
қадар маъмурий кенгашнинг тегишли қа-
рорлари билан қиймати 11,1 миллиард 
сўмлик 17 та лойиҳани ишга туширишга 
ҳаракат қилинмоқда.

Ҳазрат Али номидаги маҳалла фуқа-
ролар йиғини ҳудудидаги уч гектар май-
донни эгаллаган ёшлар кичик саноат 
зонасида иш олиб бораётган “Гузари 
Омади Лазина” МЧЖ катта мақсадлар-
ни кўзлаган. Уч миллиард сўмдан ортиқ 
инвестиция ҳисобига боғдорчиликни 
ривожлантириш, томчилатиб суғориш-
ни йўлга қўйиш, иссиқхона, чорвачи-
лик, меҳмонхона, савдо ва умумий ов-
қатланиш хизматлари фаолияти йўлга 
қўйиляпти.

— Тадбиркорларни қўллаб-қувват-
лаш борасида берилган имтиёз ва 
имкониятлар янги ташаббусларга ун-
дамоқда, — дейди жамият раҳбари 
Муҳаммадназир Нурматов. — Малбуд 
ҳудудида фойдаланилмаётган 3 гек-
тар майдонни ўзлаштириб, интенсив 
боғ яратдик. Сўх дарёсидан 1,5 кило-
метр сув тармоғи тортиб келинди. Бу 
ерда нок ва олма каби сархил мевалар 
етиштирилмоқда. Яқинда логистика 
маркази ва музлаткичли омборхона 
ташкил этдик.  

Иқтисодиётни ривожлантириш, аҳо-
ли турмуш тарзини яхшилаш, бандли-
гини таъминлашда қишлоқ хўжалиги со-
ҳаси муҳим аҳамиятга эга. Шу мақсадда 
асрлар давомида сувсизликдан қақраб 
ётган ерларга обиҳаёт чиқарилмоқда.  
Жавпая массивида яйлов ерларни ўз-
лаштириш учун қиймати 19,3 миллиард 
сўмлик лойиҳада  қурилиш-монтаж иш-
лари бир зум тўхтагани йўқ.

Дастлаб ўзлаштирилган ерларда 10 
сотихдан лимонарийлар ташкил эти-
либ, имтиёзли кредит ва субсидия ҳи-
собидан ёш оилаларга текин бўлиб бе-
риш бошланган эди. Хайрли ташаббус 
бугун ижобий натижаларини бермоқда. 
Қир-адирларда ташкил этилган иссиқ-
хоналарга ўтқазилган лимон кўчатлари 
баравж ривожланиб, илк ҳосил нишо-
наларини кўрсатди. Кўчат ораларига 
экилган помидор, бодринг, қалампир ва 
карам куз-қиш мавсумида  йиғиштириб 
олинди.

— Ишсизлигим боис, баҳорда чет 
давлатга иш излаб кетардим, — дей-
ди “Қалъача” маҳалла фуқаролар йи-
ғинида яшовчи Назиржон Тўхтабоев. 
— Маҳалла фаоллари тавсияси билан 
янги ўзлаштирилган ерда 10 сотих ис-
сиқхона қуриб, 100 туп лимон ўтқаздик. 
Экинлар орасида бодринг, помидор, 
картошка, қалампир сингари  рўзғори-
миз учун керакли сабзавотлар экиб, 
яхши даромад олдик. Бу бошланиши. 
Лимон кўчатлари тўлиқ ҳосилга кирса, 
даромад кўлами бундан-да юқори бў-
лади. Укаларим, қўни-қўшниларга ҳам 
шу ерда ишлаб, даромад олиш ҳар 
жиҳатдан афзал эканини уқтиряпман.

Фақат бугина эмас. Массивнинг юқо-
ри қисмида 400 гектардан зиёд янги 
ер ўзлаштирилиб, интенсив анорзор 

 ташкил этишга старт берилди. Бунинг 
учун хориждан 153 минг тупдан зиёд 
сархил кўчат келтирилди. Яқин кунлар-
да яна 200 гектардан зиёд ер ўзлашти-
рилиб, анорзорга айлантирилади.

— Биринчи босқичда 230 гектардан 
ортиқ  ерда Жаҳон банки маблағлари 
ҳисобига анорзор ташкил этишга кири-
шилди, — дейди туман қишлоқ хўжали-
ги бўлими бошлиғи Муслимбек Мавлон-
беков. — Лойиҳа доирасида “Нуран Ўз” 
корхонаси томонидан Туркиядан сархил 
анор кўчатлари олиб келиш, кўчатлар 
оралиғида шафран доривор ўсимлиги 
етиштириш мақсад қилинган. Анорзор-
ларни 50 сотихдан лотларга ажратиб, 
ижтимоий дафтарларга киритилган 460 
кишига бўлиб бериш чоралари кўрил-
моқда.

Жавпая массиви учун Сўх дарёсидан 
сув олиб борилади. Икки километрдан 
ортиқ электр тармоғи тортилди. Жой-
ларда махсус ҳовузлар қазилиб, экин 

майдонларида томчилатиб суғориш ти-
зими ўрнатиляпти.

Қайроқ насос станциясининг қуриб 
битказилгани янги ер ўзлаштириш, боғ-
роғ яратишда ўзига хос имконият эшик-
ларини очди. 90,7 миллиард сўм сарф-
ланиб, 211 метр баландликка обиҳаёт 
олиб чиқилди. Натижада ўзлаштиришга 
киришилаётган 1448 гектар яйлов ерда 
тупроқ ва иқлим шароитга мос ёнғоқ, 
олма ва нок боғлари, малина, тут ҳамда 
доривор гиёҳлар плантациялари барпо 
этилиши ҳисобига 3 мингга яқин ёшнинг 
бандлиги таъминланади. Туманнинг жа-
нубий қисми, асосан, Олой тоғ тизмаси 
этаги, тоғ платаси ва паст-баландлик-
дан иборат ерлар фақат ёмғир суви би-
лан суғорилган. Янги насос станцияси 
қуриб битказилгани ҳудудда  янгидан-
янги лойиҳаларни ишга тушириш имко-
ниятини беради.

— Маҳалламизнинг ўсиш нуқтаси 
боғдорчилик ва деҳқончилик, — дейди 

“Ғазнов” маҳалла фуқаролар йиғинида-
ги ҳоким ёрдамчиси Алишер Зуфаров. 
— Айни кунда “Темир дафтар”, “Аёл-
лар дафтари” ва “Ёшлар дафтари”да 
бўлган эллик нафарга яқин фуқаро ва 
эҳтиёжманд бошқа оилаларга янги ўз-
лаштирилаётган ерда боғ ташкил этиш 
юзасидан таклиф бердик. Шу кунга қа-
дар 30 нафардан ортиқ ташаббускорга 
боғ-роғ учун ер ажратилди. Бу ерда 
сархил мева, сабзавот экинларидан 
ташқари доривор наъматак етиштириш 
борасида ҳам иш олиб борилмоқда. 
Янги кўчатлар харид қилиш ва иссиқхо-
на қуришга моддий жиҳатдан имконият 
топа олмаётганларга имтиёзли кредит 
олишга тавсиялар беряпмиз.

Сўх нафақат сўлим табиати билан 
машҳур, балки  ер усти ва ер ости бой-
ликлари сероб ҳудудлардан. Бу ерда 
янги конларни қидириб топиш,  мавжуд 

хомашёлардан самарали фойдала-
нишга алоҳида эътибор қаратилаётир. 
“Оқсарой Поинт” ҳамда “Асфальт бетон 
қурилиш” МЧЖлари томонидан аниқлан-
ган конларни ўзлаштириш ҳисобига қу-
рилиш учун родбанд, шпаклёвка ва гипс 
сингари қуруқ қурилиш қоришмалари, 
шағал конларида шебен, темир ва бетон 
плиталар ишлаб чиқариш йўлга қўйилди. 

“Knauf” компанияси мутахассислари 
Ўзбекистон туманида мавжуд қурилиш 
хомашёларига катта қизиқиш билдир-
моқда. Компания бош геологи Борт Гер-
хард ва геолог Мария Буртман “Қалъ-
ача” маҳалла фуқаролар йиғинидаги 
Жавпая массивидаги гипс конида ўрга-
нишлар олиб борди.

— Бу ерда юқори сифатли гипс, оҳак, 
мармар, серпентинит, қизил гил лойи, 
оч малла рангли тупроқ сингари фой-
дали элементларга бой хомашё захи-
ралари мавжуд, — дейди Борт Герхард. 
— Албатта, бу жуда катта имкониятлар 

беради. Яқин йилларда мазкур хомашё-
ларни саноат йўналишида ишлаб чиқа-
ришга жорий этиш  йўлида ҳамкорлик 
лойиҳаларини амалга оширишни мўл-
жаллаб турибмиз.

Айни кунда травертин конини ўзлаш-
тириш ҳисобига умумий қиймати 109 
миллиард сўмлик пардозбоп тошлар 
ишлаб чиқариш лойиҳаси амалга оши-
рилди. Натижада йиллик 4,2 минг куб 
метр чиғаноқли оҳактош қазиб олиш 
йўлга қўйилди. Шунингдек, пишиқ ғишт, 
газоблок, сув йўлари учун лоток ишлаб 
чиқариш ҳам йўлга қўйилди.  

— Кейинги икки йилда қурилиш йў-
налишида 80 дан ортиқ корхона иш 
бошлади. Улар томонидан ишлаб чиқа-
рилаётган маҳсулотлар туман  саноати 
улушининг 30 фоизини ташкил этмоқ-
да, — дейди туман ҳокимининг биринчи 
ўринбосари Илҳомжон Тожибоев. — Са-
ноат ишлаб чиқариш зоналарини зарур 
муҳандислик-коммуникация тармоқлари 
билан таъминлаш учун 6,5 миллиард 
сўм ажратилди. Ҳудудларни мунтазам 
электр, сув ва газ билан таъминлаш иш-
лари якуний босқичга кирди. 

Бундан ташқари, хизматлар соҳа-
сини ривожлантиришга эътибор ошди.  
Биргина хизмат кўрсатиш йўналишида 
умумий қиймати 39 миллиард 95 мил-
лион сўм бўлган 25 та лойиҳа ишга ту-
ширилди. “Мулгон” маҳалла фуқаролар 
йиғинида ёш тадбиркор Илҳомжон Са-
ломов ташаббуси билан хизмат кўрса-
тиш мажмуаси барпо этилди. Бинонинг 
биринчи қаватида озиқ-овқат ва кийим-
кечак расталари жойлаштирилди. Ик-
кинчи қаватида маҳалла ёшлари учун 
компьютер хизматлари йўлга қўйилди.

— Маҳалламизда ташкил этилган 
хизмат кўрсатиш шохобчасида аҳоли 
кундалик ҳаёт тарзи учун керакли бўлган 
барча нарса бор, — дейди меҳнат фах-
рийси Иброҳимжон Норов. — Авваллари 
бундай хизмат турлари фақат шаҳарлар-
да бўларди. Энди чекка тоғ қишлоқлари-
да ҳам замонавий хизмат кўрсатиш тар-
моқлари қурилаётгани узоғимизни яқин, 
оғиримизни енгил қиляпти.

Халқ фаровонлиги, юрт ободлиги 
йўлидаги лойиҳалар кўлами кенг. Олис 
туманда янги инфратузилма бунёд 
этиш, саноат тармоқлари ривожлани-
ши ҳисобига экспортбоп маҳсулотлар 
ишлаб чиқарувчи замонавий корхона-
лар кундан-кунга кўпайиб бормоқда. Ер 
усти ва ер ости табиий бойликларини 
ўзлаштириш, балиқчилик, паррандачи-
лик, чорвачиликни ривожлантириш, ин-
тенсив боғ-роғлар барпо этиш борасида 
ҳаётбахш ислоҳотлар ҳақида ҳар қанча 
гапирсак оз.  

Гап рақамларда эмас. Аввало, бу ис-
лоҳотлар оддий одамлар ҳаёт тарзида 
акс этаётгани, уларнинг ҳаётдан рози 
бўлиб яшашига хизмат қилаётгани би-
лан эътиборга молик.

Дунё илм-фани шу қадар ривожланиб кетдики, гўё ҳамма 
нарса ихтиро қилиб бўлинган, энди бирор янгилик яратиш 
маҳолдек. Аммо ҳамон янги кашфиётлар ҳақида эшитяпмиз, 
қисқа фурсатларда ўша ихтироларнинг фойдаланувчисига ҳам 
айланяпмиз. Илм-фан тараққиёти бевосита ишлаб чиқариш 
саноатини гуркиратмоқда. Айниқса, сунъийликнинг зарарли 
оқибатлари яққол кўринаётган бугунги даврда инсоният табиий 
маҳсулотларни танлай бошлади. Демак, ҳали кашф этмоқлик 
жараёнига эҳтиёж жуда катта.

замонавий лаборатория USAID халқаро 
ташкилотининг 30 минг долларлик грант 
лойиҳаси асосида жиҳозланди. 

Одатда мева ва сабзавот пўчоғини 
чиқитга чиқариб юборамиз. Ваҳолан-
ки, аксарият маҳсулотларнинг пўчоғи 
фойдали элементларга бой бўлади. 
Жамоа ана шундан унумли фойда-
ланиб, хомашёси арзон, аммо нархи 
қиммат бўлган маҳсулот ишлаб чиқа-
ришни мақсад қилди. Аммо истеъмол 
учун янги, арзон ва фойдали маҳсулот 
яратиш осон жараён эмас. Бир неча 
йиллик лаборатория тадқиқотлари ва 
бозор талабини ўрганиш асносида ку-
тилган натижага эришилди.

Цукат табиий, арзон, витамин ва ми-
нералларга бойлиги сабаб харидоргир. 
Фойдалилик хусусиятига кўра, истеъмол 
бозорида кенг тарқалган кимёвий маҳ-
сулотлар ўрнини муносиб  эгаллайди. 

Унга, айниқса, хорижда талаб юқори, 
чет эллик харидорлар цукатни турли 
шаклларда харид қилишга тайёр. 

— Ҳозирги кунда цукат, асосан, қовун 
ва тарвуз пўчоқлари, сабзи, ошқовоқ ва 
қизилча каби сабзавотлар пўстидан тай-
ёрланяпти, — дейди университетнинг 
илмий ишлар ва инновациялар бўйича 
проректори, техника фанлари номзоди, 
доцент Шуҳрат Отахонов. — Республи-
камизда полиз ва сабзавот экинлари 
кўп экиладиган ҳудудлар бисёр. Биз 
улар билан шартнома тузиб, катта миқ-
дордаги хомашёни арзон нархларда ха-
рид қиламиз. Бу ишлаб чиқариш қийма-
ти ортиб кетмаслиги ва ички бозор учун 
маҳсулотни арзон нархларда чиқариш-
ни таъминлайди. Экспорт учун эса бир 
неча баробар қиммат сотиш мумкин. 
Чунки мутлақо табиий маҳсулот бўлган 
цукатларга жаҳон бозорида қизиқиш 
катта. Қолаверса, улар кам калория-
ли, сунъий қўшимчалардан холи, са-
ломатлик учун фойдали маҳсулотдир. 
Шу боис, қатор хорижий давлатлардан 
буюртмалар келиб тушяпти. Бир неча 
шартнома имзолашга ҳам эришдик. 

Тадқиқот ҳамда ишлаб чиқариш жа-
раёнларида талаба ёшлар бевосита иш-
тирок этяпти. Биргина цукат ишлаб чиқа-
риш цехида 32 нафар талаба иш билан 
таъминланган. Улар ҳам назария, ҳам 
амалиётни уйғун ҳолда олиб бормоқда.

Йодга бой маҳсулот

Ҳар йили баҳор ойларида ёнғоқ ғў-
расини оналаримиз бизга бериб, бу 
бўқоққа даво эканини айтади. Ўша кич-
кинагина ғўра таркиби йодга бойлигини 

илм-фан ҳам тасдиқлайди. Ана шу ху-
сусияти сабаб ёнғоқ бўқоқ ва камқонлик 
касалликларининг олдини олиш ва да-
волашда фойдали.

Наманган давлат университети олим-
лари эса кўк ёнғоқ консерваси тайёр-

лашни ҳам йўлга қўйган. У цехда бошқа 
консервалар қаторида ишлаб чиқарил-
моқда. Олимлар, аввало, маҳсулот та-
биийлиги ва фойдали хусусиятларини 
тўлиқ сақлаб қолишга интилди. Консер-
ва идишлар эса маҳсулотни узоқ вақт ўз 
ҳолича сақлаш имконини беради.

Бундай консерванинг харидорлари 
кўп бўлиши табиий. Чунки кўк ёнғоқ-
ни табиатда йил давомида етиштириш 
мушкул. Консервани эса исталган вақт-
да истеъмол қилишнинг имкони бор. Бу, 

айниқса, бўқоққа чалинганлар сони ор-
тиб бораётган ҳозирги шароитда жуда 
зарур.

Жаҳон соғлиқни сақлаш ташкилоти 
маълумотларига кўра, айни вақтда дун-
ёда 665 миллиондан ортиқ одам энде-

мик бўқоқ ва қалқонсимон безнинг бош-
қа касалликларидан азият чекмоқда. 
1,5 миллиард инсонда эса йод танқис-
лиги хасталикларига чалиниш эҳтимоли 
бор. Ушбу касалликлар орасида бўқоқ 
кейинги йилларда дунёнинг аксарият 
мамлакатлари, шу қаторда Ўзбекистон 
учун ҳам долзарб масалага айланиб 
бормоқда. Кўк ёнғоқ консерваси эса 
эндокрин касалликлар профилактика-
си, шунингдек, камқонликнинг олдини 
олишда қўл келади.

Шу боис, цехда ушбу маҳсулот кон-
серваларини ишлаб чиқаришни кўпай-
тириш мақсад қилинган. Хусусан, 2023 
йилда Инновацион ривожланиш вазир-
лигининг 800 миллион сўм маблағи ҳисо-
бидан ун маҳсулотини йод ва темир мод-
даси билан бойитиш лойиҳасини амалга 
ошириш ҳам режалаштирилмоқда. Бу-
гунга қадар мамлакатимизда унни йод ва 
темир билан бойитиш учун зарур модда-
лар хориждан катта маблағ эвазига олиб 
келинарди. Биотехнология факультети 
олимлари эса илмий тадқиқотлар жа-
раёнида бу моддаларни маҳаллий маҳ-
сулотлардан олишга муваффақ бўлди. 
Энди ишлаб чиқариш жараёни йўлга қў-
йилиши юртимиз озиқ-овқат саноатида 
катта бурилиш ясаши кутилмоқда.

Цукат ишлаб чиқариш лойиҳасини 
янада кенгайтириш ҳам кўзда тутилган. 
Ҳатто қандли диабет билан оғриган бе-
морлар учун шакарсиз цукат тайёрла-
нади. Тадқиқотчи олимлар ва уларнинг 
шогирдлари — талаба ёшлар эса шу 
каби кўплаб янги лойиҳаларини давом 
эттириб, келаси йили ҳам юртимиз иқти-
содиёти учун фойдали ишлаб чиқариш-
ларга бош қўшишга бугунданоқ ҳаракат-
га киришган.

Ирода ТОШМАТОВА,
“Янги Ўзбекистон” мухбири

С¡ХЛИКЛАР

Бу марраларга етиш учун, шубҳасиз, 
юксак билим ва тафаккур зарур. Уларни 
эгаллаш учун мустаҳкам пойдевор эса 
таълим-тарбия муассасаларида бос-
қичма-босқич қўйиб борилади. Давла-
тимиз раҳбарининг “Таълим сифатини 
ошириш Янги Ўзбекистон тараққиёти-
нинг яккаю ягона тўғри йўлидир”, деган 
юксалишга даъват этувчи чорлови кенг 
жамоатчилик, айниқса, ўқитувчи ва му-
раббийлар юрагида акс-садо беряпти. 
Барча соҳа раҳбарлари ўқитувчи ва 
мураббийлар билан мулоқот қиляпти, 
улар билан ҳисоблашмоқда. Педагог-
ларнинг мақоми, ҳаёт тарзи, меҳнат 
фаолияти учун зарур шароитлар яратиб 
берилмоқда. Таълим соҳасидаги тари-
хий ўзгаришлар энди Бош қонунимизда 

Уларнинг энг аввалида конституция-
вий ислоҳотларни эътироф этиш мум-
кин. Диёримизда фуқароларнинг ҳуқуқ 
ва эркинликларини таъминлаш, қонун 
олдида тенглигини кафолатлаш масала-
ларига ҳар қачонгидан кўпроқ аҳамият 
қаратилаётир. Бу жаҳонда ўз ўрнини 
мустаҳкамлаб бораётган Янги Ўзбекис-
тон тараққиётида муҳим ислоҳотлардан 
саналади. Давлатимиз раҳбарининг бу 
борадаги позицияси ҳам, ишончи ҳам 
қатъий. “Мамлакатимиз тараққиётини 
янги поғонага олиб чиқиш учун бошқа-
рув ҳам, қонунчилик ҳам, жамиятимиз 
ҳам ўзгариши керак. Аввал — инсон, 
кейин — жамият ва давлат” деган ғояни 
Конституциямиз ва қонунларимизга ҳам, 
кундалик ҳаётимизга ҳам чуқур сингди-
ришимиз керак”, деди Президентимиз.

Бугун халқимизнинг дунёқараши бу-
тунлай ўзгарган. Ислоҳотлар фақат ин-
сон манфаатини кўзлашини халқимиз 
том маънода англаб етмоқда. Шу боис, 
Конституцияни такомиллаштириш жа-
раёнига ҳеч бир фуқаро бефарқ бўлма-
ди. Бош қонунимизга ўзгартиш ва қўшим-
чалар киритиш юзасидан 220 мингдан 
зиёд таклиф келиб тушгани фикримиз 
далилидир. Қолаверса, барча соҳада 
“Жамият — ислоҳотлар ташаббускори” 
тамойили ўз ифодасини топмоқда.

Таълим соҳаси вакили бўлганимиз 
боис, давлатимиз раҳбарининг 2023 
йилни “Инсонга эътибор ва сифатли 
таълим йили” деб эълон қилгани бизни, 
айниқса, тўлқинлантириб юборди. Қайси 
даврда бўлмасин, ҳеч бир соҳа ривожи-
ни таълим ва илм-фансиз тасаввур этиб 
бўлмайди. Жамиятимизда таълимнинг 
ҳар бир бўғини — боғчадан тортиб олий 
таълимгача, биз интилаётган Учинчи 
Ренессансни барпо этишга хизмат қи-
лади. Таълим тизимини янада ривож-
лантириш, халқ орасида илмли, зиёли 
қатламнинг ортишига замин яратиш эса 
инсонга эътиборнинг олий намунасидир.

Бу соҳанинг фидойилари — устоз 
ва мураббийлар эса давлатчилиги-
миз тарихидан то бугунга қадар катта 
обрў ва мавқега эга бўлиб келган. Шарқ 

МУНОСАБАТ

 халқларига хос устоз-шогирдлик анъ-
анаси асрлар мобайнида шаклланиб, 
ҳозир ҳам барча йўналишларда давом 
этмоқда. Айниқса, Янги Ўзбекистонда 
ўқитувчи касбининг нуфузи том маънода 
янги мазмун касб этиб, мақоми ошмоқ-
да. Мурожаатномада қайд этилганидек, 
бу масала келаси йилда ҳам мамлакат 
олдидаги энг асосий вазифалардан бири 
бўлади. Хусусан, “Ўқитувчиларнинг ма-
қомини, уларнинг шаъни ва қадр-қимма-
тини ҳимоя қилишни Конституцияда ало-
ҳида белгилаш зарур, деб ҳисоблайман”, 
дея таъкидлади давлатимиз раҳбари.

Умуман, таълим тизимида охирги 
йиллардаги катта ўзгаришлар бери-
лаётган имкониятлар билан бевосита 
боғлиқ. Биргина олий таълим мисо-
лида оладиган бўлсак, тизим тубдан 
ўзгарганига халқимиз шахсан гувоҳ 
бўляпти. Сўнгги йилларда олийгоҳла-
римиз 2,5 баробар кўпайиб, 198 тага 
етди, қамров даражаси 9 фоиздан 38 
фоизга ошди. Уларда ўқитиш сифати 
ҳам шунга мос тарзда ошиб боряпти. 
Айниқса, олий таълим даргоҳларига 
берилаётган академик ва молиявий 
мустақиллик кутилган натижага яқин-
лаштирмоқда.

Жаҳонда таълим муассасаларини ху-
сусийлаштириш тажрибаси азалдан са-
мара бериб келади. Яқин йиллардан бу 
тизим бизда ҳам жорий этилгани соҳада 

соғлом рақобат муҳитини юзага келти-
риб, университетларнинг трансформа-
ция жараёнини сезиларли тезлаштир-
ди. Бугунги кунда мамлакатимиздаги 
41 та олийгоҳга академик ва молиявий 
мустақиллик берилиб, трансформация 
офислари очилди. Жумладан, Наманган 
давлат университети ҳам бу янгиланиш-
ларга дахлдор.

Муассасамизда  
27 мингдан зиёд йигит-
қиз турли йўналишларда 
билим олади. Тўққизта 
ўқув биносида талабалар 
учун барча шароит 
яратилган. Кейинги 
йилларда университет 
профессор-ўқитувчилари 
таркиби сезиларли 
даражада яшарди. 
Хусусан, сўнгги уч йилда 
187 нафар ёш таълим 
даргоҳи профессор-
ўқитувчилари сафига 
келиб қўшилди.

Молиявий мустақиллик хорижлик 
ҳамкорлар билан ишлаш жараёни-
ни фаоллаштирмоқда. Атиги икки-уч 

 йилда кўплаб халқаро лойиҳалар ама-
лиётга муваффақиятли татбиқ этил-
ди. Жумладан, қиймати 28 минг АҚШ 
доллари бўлган медиамарказ, 200 
минг долларлик аквакультура бўйича 
ўқув-амалий тренажёр ташкил қилин-
ди. Бу жаҳон стандартларига мос, энг 
илғор технологияларга асосланган 
лойиҳалардир. Бир вақтлар уларнинг 
бир қисмига эга бўлишни ҳам тасав-
вур қилолмасдик. Ҳозир эса ёшлар 
замонавий технологиялардан фойда-
ланиб, ижодий, ақлий имкониятини на-
моён этяпти, янги лойиҳаларни амалга 
 оширяпти.

Дунё ривожлангани сари одамлар 
орасида таълим олиш, янги билимлар-
ни ўзлаштириш, юқори салоҳиятга эга 
бўлиб, талабгир соҳаларда ишлашга эҳ-
тиёж ортиб бораверади. Малакали кадр-
лар эса ҳудудларнинг иқтисодий ривож-
ланиши, мамлакат тараққиётига ҳисса 
қўшади.

Шу жиҳатдан Мурожаатномани бутун 
халқимиз, жумладан, наманганликлар 
ҳам юқори қизиқиш билан тинглади. 
Унда юртдошларимиз эътиборини торт-
ган яна бир масала Президентимизнинг 
Самарқанд ва Наманган шаҳарларини 
алоҳида маъмурий-ҳудудий бирлик си-
фатида республика бўйсунувига ўтка-
зиш ташаббусини илгари сургани бўлди. 
Бу ташаббус меҳнаткаш наманганлик-
лар қаторида бизни ҳам ниҳоятда қу-
вонтирди.

Аҳолиси миллиондан ортиқ шаҳарга 
айланган Наманган улкан бунёдкорлик 
ишлари, саноат, тадбиркорлик, таъ-
лим, маданият соҳаларида минтақавий 
марказ сифатида ўз ўрнини топаётга-
ни Мурожаатномада алоҳида эътироф 
этилди.

Мурожаатномада белгиланган вази-
фалар ижроси халқимизнинг мактаб, 
боғча ва шифохоналарни кўпайтириш, 
таълим ва тиббиёт сифатини ошириш, 
маҳаллада йўл, сув, электр, транспорт 
муаммоларини ҳал қилиш, иш ўринла-
рини кўпайтириш, тадбиркорликка янги 
имкониятлар яратиш, адолатни таъ-
минлаш, оворагарчилик, бюрократия ва 
коррупцияни йўқ қилишдек талаби ҳам-
да хоҳиш-истагининг ижобатига хизмат 
қилади.

Таълим тизимидаги ишлар эса охир-
ги йиллардаги ислоҳотларга чамбарчас 
ҳолда янада жадал давом этади. Зотан, 
илм аҳли эътиборда бўлган жамият том 
маънода фаровонлашади.

БАР¯АРОРЛИК УЧУН ДОИМ ОГО²ЛИК КЕРАК
Азизбек АМОНОВ,
Бухоро давлат университети проректори,
социология фанлари бўйича фалсафа доктори

Мамлакатимиздаги ислоҳотлар халқимизнинг оғирини енгил, 
узоғини яқин қилишга қаратилганини кўриб турибмиз. Барча 
жабҳаларда аҳолининг розилигига эришиш, фаровонлигини 
таъминлаш давлатимиз сиёсати даражасига кўтарилди. 
Яқинда эълон қилинган Мурожаатномада ҳам Президентимиз 
шу ҳақида сўз юритиб, жумладан, бундай деди: “Эришаётган 
барча ютуқларимиз, инсон қадри улуғ бўлган диёр — Янги 
Ўзбекистонни барпо этиш йўлидаги дастлабки натижалардир. 
Биз бунёдкор халқимиз билан бирга бундай эзгу ишларни 
давом эттирамиз ва олдимизга қўйган катта-катта марраларга, 
албатта, эришамиз”.

мустаҳкамланади, кафолатланади. Бу 
эса ўқитиш сифатини яхшилаб, Янги 
Ўзбекистоннинг бунёдкори бўлмиш ёш-
ларни камолга етказишда мустаҳкам 
замин бўлади.

Президентимиз ҳар гал буюк аллома-
лар, айниқса, жадид боболаримизнинг 
меҳнати, заҳматини фахр билан тилга 
олиб, уларнинг сўзларидан иқтибос кел-
тиради. Бу гал ҳам “Нажот — таълимда, 
нажот — тарбияда, нажот — билимда. 
Чунки барча эзгу мақсадларга билим ва 
тарбия туфайли эришилади”, дея дунё-
нинг кўпгина ривожланган давлатлари 
тараққиётига сабаб бўлган ҳақиқатни 
эсга олди. Бугун юртимиз аҳолиси, ай-
ниқса, ёшлар тарихий ҳақиқатларни 
англаш, маърифатпарвар боболаримиз-

нинг ҳаётини чуқур ўрганиш имкониятига 
эга. Бу борадаги амалий ишлар янада 
кенг миқёсда давом эттирилиши Муро-
жаатномада ҳам таъкидланди.

Юртимиздаги барча соҳаларда ин-
теграциялашув имконияти кенгаймоқда. 
Жумладан, маҳалла ва таълим муас-
сасалари ҳамкорлиги жадал йўлга қў-
йиляпти. Зотан, барча саъй-ҳаракатлар 
оила, маҳалла ва таълим муассасалари 
ҳамкорлигидан бошланиши кўп бор тил-
га олинади. Ҳақиқатан, ўзбек маҳалла-
лари тинчлик ва осойишталик пойдево-
ри, аҳиллик ва ҳамжиҳатлик, маърифат 
ва тарбия қўрғонига айланиб улгурди. 

Маҳаллаларда ёшларнинг бўш вақтини 
мақсадли ташкил этиш учун беш ташаб-
бус олимпиадалари ташкил этиляпти. 
Ўғил-қизларнинг турли касб-ҳунарларни 
ўрганиши, жисмонан соғлом, маънан 
етук бўлиши учун етарли шароитлар 
яратилмоқда. Бу ёшларни юксалишга, 
сифатли таълим-тарбия олишга ундаё-
тир.

Давлатимиз раҳбари “Энг бебаҳо 
олий неъмат — тинчлигимиз ва осо-
йишталигимизнинг қадрига етайлик, 
 оилаларимиз, фарзандларимиз, келгуси 
авлодларимизнинг бахту камоли учун 
бу улуғ бойликни асраб-авайлайлик!” 
дея тинчликнинг қадрини яна бир карра 
эслатиб ўтди. Шубҳасиз, осойишталик, 
хотиржамлик — энг олий неъмат. Дунё-
нинг турли минтақаларидаги нотинчлик, 
уруш, геосиёсий, мафкуравий, ғоявий 
таҳдид ва хавотирлар бу неъматнинг 
қадрини янада оширмоқда. Шукрки, дав-
латимизда тинчликпарвар, тотувликка 
асосланган сиёсат юритилаётгани, халқ-
парвар ислоҳотлар туфайли осмонимиз 
мусаффо, тинч. Мана шу барқарорлик 
учун курашиш, огоҳ бўлиш ҳар доимги-
дан муҳим.

Шу боис, тинч-осуда ҳаётимиз 
бардавомлиги учун нафақат масъул 
ташкилотлар, балки биз — олий таъ-
лим муассасалари мутасаддилари 
ҳам ҳамжиҳат бўлиб, ёшларимизни 
Ватанни севиш ва ардоқлашга ўрга-
тишимиз, эришаётган ютуқларимизга 
шукроналик руҳида тарбиялашимиз 
шарт.

У ЯНГИ ЎЗБЕКИСТОНДА ИНСОН 
КАПИТАЛИНИ ЯРАТАДИ

Холбой ИБРАИМОВ,
Т.Н.Қори Ниёзий 
номидаги Ўзбекистон 
Педагогика
фанлари илмий-
тадқиқот институти 
директори,
педагогика фанлари 
доктори, профессор

Президентимизнинг 
Мурожаатномаси биз, 
таълим-тарбия ходимлари 
учун алоҳида совға бўлди. 
Бундай эътибордан 

устоз-мураббийларнинг боши осмонга етди. Давлатимиз 
раҳбарининг “Жондан азиз болаларимиз мактабдан чет 
тилларни, касб-ҳунар ва компьютер саводхонлигини пухта 
ўрганиб чиқса, биласизларми, жамиятимиз қандай ўзгаради? 
Янги Ўзбекистонда мактаб жамоалари ва муаллимларининг 
масъулияти — айнан ана шу масалаларда яққол намоён 
бўлади. Ва мен ишонаман — сиз, жонкуяр ўқитувчиларимиз 
бу вазифани шараф билан уддалайсизлар”, деган сўзлари 
замирида инсон капиталига эътибор турибди. Бу пировардида 
мамлакатимиздаги ҳар бир кишини илмли, ишли, ҳаётини 
фаровон қилиш ғоясига асосланишини батафсил, ҳаётий 
мисоллар ёрдамида ўргандик. Мурожаатнома мазмунини таҳлил 
қилиш асносида ўқитувчиларнинг мактаб таълими жамиятни 
ўзгартиришига ишончи ошди. Педагоглик касбининг масъулияти 
нақадар юқорилигини қайта англаб олди. Бу муболаға эмас.

Президентимиз “Таълим сифа-
тини ошириш Янги Ўзбекистон та-
раққиётининг яккаю ягона тўғри йў-
лидир”, дея соҳа ходимлари олдига 
ҳаққоний талабни қўйди. Зеро, таъ-
лимнинг юраги ҳам, драйвери ҳам 
ўқитувчи, педагоглар. Ўқув қўллан-
малари, янги дастурлар, албатта, 
зарур. Лекин жойларга, мактабларга 
бориб, ўқитувчиларга замонавий, 
амалий педагогик компетенциялар 
ўргатилмаса, ўқитишнинг самараси 
юқори бўлмайди.

Хўш, нима қилмоқ керак?
Президентимиз бу муаммонинг 

ечимини ҳам кўрсатиб берди. Таъ-
лим даргоҳларига бориб, ўқитувчи 
ва мураббийлар билан кўпроқ му-
лоқот қилиш, ўқув-тарбия ишлари 
сифатини ошириш бўйича масала-
ларни биргаликда ҳал этишимиз 
керак, дейилди. Биз Президентимиз 
ташаббусидан илҳом олиб, “Қучоқ 
очиб мактабларга борайлик!” деган 
ғояни кўтардик. Бунда ота-оналарни, 
маҳалла, нуронийлар, кенг жамоат-
чилик, илм-фан ва давлат ташкилот-
ларини илмий-амалий ҳамкорликка 
чақирамиз. Мақсадимиз таълим-тар-
бия сифатини оширишда ўқитувчи-
нинг ёнида бўлиш, уни қўллаб-қув-
ватлашга қаратилади.

Мурожаатномада келтирилган яна 
бир хайрли ишга халқимиз таҳсин 
айтмоқда. Энди юртимиздаги бар-
ча мактабларнинг бошланғич синф 
ўқувчилари учун бепул овқатланиш 
тартиби жорий этиладиган бўлди. Бо-
лаларимиз қорни очиб, дарсдан ке-
йин уйига югурмайди. Тўгаракларда 
қатнашади, беш муҳим ташаббусга 
бағишланган тадбирлар, ижодий уч-
рашувларда иштирок этади.

Президентимизнинг мактаб жа-
моаларига мурожаатидан педа-
гоглар чексиз ғурур туйди. Бу жа-
миятда ўқитувчиларнинг обрўсини 
янада ошириб юборди. Мана шу 
эътибор давлатимиз раҳбарининг 
устоз, мураббийларимиз меҳна-
тини юксак қадрлашини яна бир 
бор тасдиқлади. Мурожаатнома-
дан биз, педагоглардан қанчалик 
кучли фуқаролик позицияси кути-
лаётганини англадик. Жадид бо-
бомиз Абдулла  Авлоний “Тарбия 
бизлар учун ё ҳаёт — ё мамот, ё 

нажот — ё ҳалокат, ё саодат — ё 
фалокат масаласидур”, деган эди. 
Дарҳақиқат, бугунги таҳликали 
паллада бузғунчи кучлар, таҳдид-
лар кўпайиб бормоқда. Улар бола-
ларимизни йўлдан уришни истай-
ди. Алдаб, ўз Ватанига, халқига 
қарши қайрамоқчи бўлади. Бун-
дай пайтда биз, ота-оналар, мак-
таб, маҳалла бирлашиб, ёшлари-
мизни ҳимоя қилишимиз керак. 
Шундай бўлади ҳам — биз, му-
раббийлар бирлашиб, маънавий, 

 мафкуравий қалқон бўламиз. Бо-
лаларимизни радикал ғоялардан 
ўзини ҳимоя қилишга ўргатамиз.

Учинчи Ренессанс пойдевори 
мактабда қўйилмоқда. Мурожаатно-
мада “Инсонга эътибор ва сифатли 
таълим йили”да педагогик исло-
ҳотларнинг методологик асослари, 
принциплари белгилаб берилди. 
Биз уларга асосланиб, таълим си-
фатини оширишга дифференциал-
лашган ёндашув, тарбиявий иш-
ларни юксак технологиялар асосига 
қуриш, ўқувчиларда жамоада иш-
лаш кўникмасини ривожлантириш, 
чет тил, касб, компьютерни ўрга-
тишни замонавий технологиялар 
асосида ишлаб чиқиб, мактаблари-
мизга жорий қиламиз.

Ана шунда таълим-тарбиядаги 
айрим эскирган методлар, ҳаммага 
бир ёндашувлар тўхтайди. Ўқувчи, 
талабаларнинг билими, компетен-
цияси, фазилатидан келиб чиқиб, 
дифференциал ёндашув, педаго-
гик диагностика жорий қилинади. 
Чунки Янги Ўзбекистон ёшлари 
янгича, сифатли тарбия олиши ке-
рак. Ана шунда фарзандларимиз 
Президентимиз орзу қилганидек, 
кўзи ёниқ, ватанпарвар, оловқалб 
йигит-қизлар бўлиб етишади.

Президентимизнинг Мурожаат-
номасини ҳар бир педагог олим 
ўзига қилинган хитоб деб қабул 
қилди. Мамлакатимиздаги бар-
ча мактаб жамоалари бор куч ва 
имкониятини ишга солиб, педа-
гогик кўникма ва масъулиятини 
оширади. Бир тану бир жон бўлиб 
ҳаракат қилади. Натижада мам-
лакатимиз тараққиётига муносиб 
таълим-тарбия сифати ва инсон 
капитали таъминланади.

ª¯УВ ЖАРАЁНИНИНГ 
ДРАЙВЕРИ —

ПЕДАГОГ

Инсонда яхши одат бор: ҳар йилнинг сўнгида ортга назар 
ташлаб, эришган ютуқлари, улгуролмаган ишларини сарҳисоб 
қилади. Янги йилда янги режалар тузиб, яхши ниятлар қилади, 
олдига мақсадлар қўяди. Давлатимиз раҳбарининг навбатдаги 
Мурожаатномасида ҳам ғоят долзарб масалалар ўртага 
ташланиб, муҳим вазифалар белгиландики, бу бевосита ҳар 
бир юртдошимизнинг ҳаёти, турмушига дахлдор.

Собитхон ТУРҒУНОВ,
Наманган давлат университети ректори

Кутубхоналар, миллий маданият мар-
казлари, музейлар ва олий таълим муас-
сасаларининг 120 дан ортиқ вакили, олим 
ва тадқиқотчилар иштирок этган тадбир-
да “Ўзбекистон маданий мероси жаҳон 
тўпламларида” туркумининг янги жилд-
ларини бепул олиш учун сертификатлар 
ҳам топширилди.

Бу китоблар, айниқса, пойтахтдан 
олисда яшайдиган ёшлар учун муҳим 

XX асрнинг 60-йиллари биринчи чо-
рагида тарих фанининг археология йў-
налиши бўйича Ленинградда (ҳозирги 
Санкт-Петербург) “Зарафшоннинг қуйи 
ҳавзаларида бронза асри” мавзусида 
номзодлик диссертациясини ҳимоя қи-
либ Тошкентга қайтгач, қадимги Бухо-
ро воҳасининг шимоли-ғарбий қисмини 
эгаллаган Қизилқум даштларида устоз 
Яҳё Ғуломов тавсияси билан археологик 
изланишларимни давом эттира бошла-
дим. Чунки Зарафшон дарёси чиринди-
ларга бой лойқа сув ҳосиласи бўлмиш 
қалин, намдор, унумдор қоқларда (за-
минда) йўл-йўлакай кўллар ҳосил қилиб, 
Маҳондарёнинг 5 та сувлоти (ўзани) ор-
қали Амударёга бориб қуйилган.

Бу минтақа Зарафшон дарёсининг 
қуйи ҳавзаси ҳисобланиб, бу жойларда 
Зарафшон дарёси Маҳондарё номи би-
лан юритилган, унинг кенг ўзани ва кўл 
ёқаларида неолит давридан буён аж-
додлар макон тутиб, парранда, ёввойи 
ҳайвон ва балиқ ови билан шуғулланган. 
Энеолит ва бронза давридан бошлаб 
эса бу заминда кўп асрлар давомида 
Зарафшоннинг лойқа сувлари ҳосил қил-
ган қалин ва текис қоқларда мотига деҳ-
қончилиги билан шуғулланиб келган. Бу 
ибтидоий тарихий манзарани чуқурроқ 
ўрганиш масаласи устоз раҳбарлигидаги 
илмий экспедициянинг долзарб вазифа-
си бўлиб, менга шу географик кенгликда 
янада кенг кўламли археологик изланиш-
лар олиб бориш юклатилган эди. 

Жанубий Қизилқум ҳудудларида ма-
кон топган неолит, энеолит ва бронза 
даври ёдгорликлари антик даврдан бош-
лаб қалин кўчма бархан қумлар остида 
қолиб кетган. Чунки Зарафшон дарёси 

МУЛОҲАЗА 

ХАЛҚАРО НАШР

¯АНДАЙ ПАЙДО БªЛАДИ?
Ёхуд замонавий археология олдида турган долзарб вазифалар

Аҳмадали АСҚАРОВ,
академик 

Президентимизнинг 
Мурожаатномасини катта 
қизиқиш билан тингладик. 
Давлатимиз раҳбари ташаббуси 
билан 2023 йилнинг “Инсонга 
эътибор ва сифатли таълим 
йили” деб эълон қилиниши 
мамлакатимиз илм-фан аҳли, 
таълим соҳаси вакиллари учун 
ғоят қувончли хабар бўлди. 
Айниқса, Президентимиз “Таълим 
сифати нима бўлади, деган савол 
ҳаммамизни ўйлантириши 
керак... Энди олимларимиз сув 

ва энергияни тежаш, тупроқ унумдорлиги ва ҳосилдорлик, 
геология, саноат, қурилиш каби бугунги кунда биз учун 
долзарб йўналишларда аниқ натижалар кўрсатишлари керак”, 
дея куюнчаклик билан таъкидлаганида зиммамизда қанчалар 
залварли вазифалар турганини янада чуқур ҳис қилдик. 
Илмий изланишларда кечган ҳаётимизнинг ҳар бир лаҳзаси 
кўз ўнгимиздан ўтди. 

суви унинг юқори, ўрта оқими ҳудудлари 
илк темир давридан бошлаб мунтазам 
ўзлаштирилиши муносабати билан унинг 
қуйи оқимига сув келиши кескин камая-
ди, оз миқдорда келгани ҳам Қизилқум 
саҳросига сингиб кетиши оқибатида нео-
лит, энеолит ва бронза даври маконла-
ри, манзилгоҳлари йўқ бўлиб кетган. Чўл 
шамоли аксар манзилгоҳларда ҳосил 
бўлган маданий қатламларни бузиб, учи-
риб кетган. Кўл ёқаларидаги қум устида 
учратилган тошдан ясалган меҳнат қу-
роллари, сопол парчалари эса неолит ва 
бронза даври топилма жойлари бўлиб, 
маданий қатламлари учириб кетилган қа-
димги манзилгоҳлар изидан нишона эди. 
Улар археология амалиётида манзилгоҳ 
эмас, балки топилма жойлар деб аталган. 
Уларнинг баъзилари, масалан, Замонбо-
бо қабристони, унинг яқинидан топилган 
Замонбобо кулбаси ҳам қадимда кўчма 
қумлар остида қолиб кетгани боис бизга-
ча сақланган. Бу жойларда тез-тез бўлиб 
турадиган бўрон оқибатида уларнинг ай-
рим қисми очилиб қолиб, кемирувчилар 
туфайли топишга муяссар бўлинди.

Дала амалиёти вақтида устоз Я.Ғуло-
мов билан кундузлари қазишмаларда, 
кечалари эса ўтовларда гулхан ёқиб, 
атрофида суҳбатлар, илмий баҳслар 
тез-тез бўлиб турар эди. Суҳбатлардан 
бирида устоз бархан қум остида қолиб 
кетган Замонбобо қабристонининг очи-
лиш тарихини ҳикоя қилиб берди: “Ўза-
ни кенг сувсиз чакалакзорга айланган 
 Маҳондарё ирмоқларидан бири Гурдуш 
(Гужайли) дарёчаси ҳосил қилган За-
монбобо кўли атрофини айланиб чарча-
дим. Кўлнинг шимолий соҳилида ҳосил 
бўлган қумтепача устига кўтарилиб дам 

 олаётган кезларда шамол учириб кетган 
қумлоқ остидаги қоқликда пайдо бўлган 
нам тупроқ уюмига кўзим тушди. Бир 
неча лаҳза ўтгач, нам тупроқ уюми кат-
талаша бошлади. Юмронқозиқ чиқариб 
ташлаётган нам тупроқ юзасида чақмоқ-
тошдан ясалган камон ўқи учи, бир пар-
ча сопол пайдо бўлди. Сабрим чидамай, 
ўша жойга яқинлашишим билан юмрон-
қозиқ тупроқ отишни тўхтатди”. 

Нам тупроқ уюмида учратилган со-
пол парчаси ва камон ўқи учи энеолит 
даврига тегишли ашёвий далиллар эка-
нини билган устоз юмронқозиқ ўраси те-
варак-атрофини режа асосида  қазишга 

 киришиб, бу жой қадимги қабристон эка-
нига ишонч ҳосил қилади. Замонбобо 
қабристони шундай кашф этилади. 

Айнан археологга хос кузатув ту-
файли Ўзбекистон қадимги тарихи 
саҳифасида энеолит даврининг янги 
ёдгорлиги топилди, ўзига хос янги — 
Замонбобо маданияти кашф этилди. 
Табиат ва унинг воқеликларини кузатув 
нафақат археологик қидирув вақтида, 
балки археологик тадқиқотларнинг бар-
ча жараёнларида, умуман, ҳаётда қўл-
ланилиши зарур. 

Синчков кузатувчанлик фазилати из-
ланувчининг кашфиётлар соҳиби бўли-
шига олиб келишига ўзим ҳам бир неча 
бор амин бўлганман. Мен устоз ҳикоясини 
қалбимга жо этиб, унга амал қилган ҳол-
да, Замонбобо манзилгоҳини қидириш-
га киришдим. Мақсадимга эришишимда 
менга ҳам каламуш ёрдам қилган. 

Замонбобо манзилгоҳи Гурдуш-Гу-
жайли ўзани ўнг соҳили бўйлаб чўзилган 
қирлик остида жойлашган бўлиб, сатҳини 
қалин кўчма қум босган. Бу жойда тез-тез 
қайтарилиб турадиган шамол таъсирида 
қумтепанинг бир қисми тақиргача очи-
либ, тақир юзасида намчил тақиртупроқ 
уюми пайдо бўлиб қолибди. Устознинг 
ҳикояси эсимга тушиб, тупроқ уюмини 
титкилай бошладим. Натижада сопол 
идишнинг бир неча бўлаклари, чақмоқ-
тошдан ясалган пластинка, ўқ-ёйнинг 
синган парчаси ва тош пайраҳа топилди. 

Эртаси куни Қоракўл туманидан бульдо-
зер ёллаб, қир остидаги қалин қумтепани 
сурдириб, бронза даврига тегишли ман-
зилгоҳни топишга муяссар бўлганман. 

Юқорида келтирилган мисоллардан 
хулоса шуки, илмий ғояларнинг барчаси 
амалий тажрибалар, синчков кузатувлар 
ва лаборатория изланишлари асосида 
қурилади. Шундай археологик кузатувда 
орттирган тажрибаларимиз ЮНЕСКО-
нинг Буюк ипак йўли дастури — маданий 
мерос ёдгорликларини ўрганиш ва дунё 
миқёсида тарғиб қилишда асқатган. 

ЮНЕСКОнинг 1987-1997 йиллар-
га мўлжалланган “Буюк ипак йўли — 

 мулоқот йўли” дастури бор эди. Дастур-
да Хитойнинг тарихий Хиан шаҳридан 
Ўрта Осиё ва Эрон орқали Ўрта ер ден-
гизи мамлакатларига темир йўл ўтказиш, 
давлатлараро савдо-сотиқни ривожлан-
тириш ҳамда Буюк ипак йўли бўйлаб 
жойлашган шаҳарларнинг этномаданий 
мероси, турли халқлар этнографияси, 
умумбашарий иқтисодий ва маданий 
ҳаётини ўрганиш масалалари режалаш-
тирилган эди. 

Иккинчи масала юзасидан халқаро 
илмий экспедициялар ташкил этиш кўз-
да тутилади. Ушбу дастурда экспедиция-
лар жараёнида тўпланган материаллар 
асосида 35 серияли фильм яратиш ҳам 
режа қилинганди. 

1960-йилларнинг ўрталарида Жа-
нубий Қизилқумдаги археологик изла-
нишлар давомида барханлар орасидаги 
ўтлоқларда ўтлаб юрган ҳайвон подала-
рини қуёш чиқаётган ва қуёш ботаётган 
кезларда, унинг айлана сояси ичига ту-
шиб қолган манзарасини кузатганман. 

Мен покистонлик машҳур тарихчи-ар-
хеолог олим, профессор Аҳмад Даний 
билан биргаликда экспедицияга илмий 
консультант эдик. Вазифамиз ҳаракат-
даги экспедиция фаолиятини илмий йў-
налтириш, илмий изланишлар муваф-
фақиятли якунланишини таъминлашга 
қаратилган ғоявий маслаҳатлар бериш, 
ўз илмий ғояларимиз билан экспеди-
ция амалий натижаларини бойитишдан 

иборат эди. Япониянинг “Эн Эч Кей” те-
лекомпанияси экспедициямиз ҳомийси 
бўлиб, бизга катта умид билан қарашини 
ҳам теран англаганмиз. 

Ўтган асрнинг 60-йилларида Жану-
бий Қизилқумда кузатган, томошабин 
диққатини ўзига тортувчи мафтункор ва 
мўъжизакор манзара ҳали-ҳали ёдимда. 
Бунинг учун, албатта, камида 100 туяли 
юк билан савдо карвонини ташкил этиш 
мақсадга мувофиқ эди. 

Экспедициямиз Бухоро вилоятининг 
шимоли-ғарбий ҳудудларида Ипак йўли 
бўйлаб қадимда қад кўтарган шаҳарлар-
дан бири — Варахша қасрига етиб бор-
ганида дастлаб ўз индивидуал режам 
мазмун ва моҳиятини касбдошим Аҳмад 
Данийга етказиб, маъқул бўлса, режамни 
ҳомий олдида қўллаб-қувватлашини ил-
тимос қилдим. Аҳмад Даний эса масала 
моҳиятини чуқур англаб, “Таклифингиз 
ўта муҳим, маблағ масаласида ҳеч қан-
дай муаммо бўлмайди, аммо уни ташкил 
этиш масаласи жуда оғир кечади, чунки 
барча оғирликлар сизнинг зиммангизга 
тушади. Бунга нима дейсиз? Шу кунлар-
да қуёш эрталаб 5 да чиқади, экспедиция 
аъзолари Бухоро шаҳридаги меҳмонхо-
наларда яшайди, ҳар куни нонушта қи-
либ, аранг эрталаб 9 да иш бошлаймиз. 
Йўл эса 70-80 километрдан кам эмас. 
Ташкил этилажак савдо карвони ва уни 
суратга олувчи экспедиция аъзоларини 
эрталаб соат 5 да объектга етказиб ке-
лиш муаммоси бор. Экспедициянинг қум-
ликлар орасида тунашига рухсат бўлар-
микан, деган ташвишдаман”, деди.

Мен эса Варахша массивига келган ку-
нимиздан бошлаб қайси бир бархан қум-
тепалик таклифимга мос тушишини куза-
тиб, суратга олишга лойиқ тепаликни ҳам 
танлаб қўйган эдим. Экспедиция ҳомийси 
билан учрашув кўтаринки руҳда ўтди. Ре-
жалар дарҳол қоғозга битилиб, экспеди-
цияга бириктирилган давлат хавфсизлик 
бошқармаси вакилларининг баъзи бирла-
ри қаршилигига қарамай, амалий ишлар 
бошланиб кетди. Қисқа муддат ичида Қи-
зилқум овулларидан маҳаллий ҳокимият 
ёрдамида туякашлар, 100 та туя, респуб-
лика раҳбарияти топшириғи билан эса 
қисқа муддатда 200 той юк ортилган сав-
до карвони ташкил этилди. 

Мен танлаган қумтепаликнинг узунаси 
500 метр, энг баланд чўққиси аста-секин 
юқорига кўтарилувчи пандуссимон хусу-
сиятга эга бўлиб, биринчи кун кечга то-
мон карвонни унинг устига жойлаб, қуёш 
ботишини кузатдик. Карвонбоши сифа-
тида танланган оқ саллали мўйсафидни 
эшакка ўтқазиб, юганини навқирон ёш 
йигит қўлига ушлатиб, унга карвонни 
қулай йўл орқали етакловчи роли юкла-
тилди. Улар ортидан юк ортилган туялар 
карвони саф тортди. Ҳар бири 10 туядан 
иборат карвондаги биринчи туяга қўнғи-
роқ осиб қўйилди. Кун ботиши арафа-
сида қуёш нури қумтепанинг энг баланд 
чўққисига тушганда карвонбоши ва 10 та 
туя юклари билан тўлиқ қуёш ичига жой-
лашди. Бу манзара суратга олинди. 

Ушбу ҳолатни эртаси тонг саҳарда, 
қуёш чиқиши палласида қайтаришга 
келишиб, кутган мақсадга эришилди. 

Бу кўриниш “Эн Эч Кей” телекомпания-
си жамоаси тайёрлаши керак бўлган 
фильмнинг ҳар бир серияси бошланиши-
да ўз аксини топиши режалаштирилди. 
Бундай ғоявий амалий тажриба натижа-
си ўша кезларда ҳомийлар қалбига муҳр-
ланиб, ҳар бир туя ва туякашга ваъда қи-
линган хизмат ҳақи дарҳол тўланишидан 
ташқари, уларнинг барчасига қимматли 
совғалар улашилди. Кун бўйи ғалабага 
атаб тўкин дастурхон ёзилиб, хурсандчи-
лик қилинди. Бироқ туш палласида бир 
гуруҳ туякаш тўкин дастурхонга яқинла-
шиб, экспедиция аъзоларига арзини айта 
бошлади. Пайдо бўлган муаммо ечимини 
топишга аралашишимга тўғри келди.

Индаллоси шуки, экспедицияга бирик-
тирилган КГБ вакилларига “юқоридан” 
туякашларга берилган қимматли совға-
лар зудлик билан тортиб олинсин, деган 
оғзаки буйруқ бўлган. Улар эса экспеди-
ция раҳбарлари билан маслаҳатлашмай, 
“буйруқ”ни адо этган. Бундай ножўя топ-
шириқ туякашларда жиддий норозилик 
уйғотган. Агар бу воқеа экспедиция дои-
расидан ташқарига чиқса, давлат обрў-
сига соя солишини чуқур ўйлаб кўришма-
ган. Дарҳол бунинг олди олинди.

Бундай ножўя ҳаракат халқаро экс-
педиция ўз ишини Ўзбекистонда якун-
лаш учрашувига бағишланган кезларда 
ҳам Тошкентда қайтарилди. ЮНЕСКО 
томонидан экспедицияга бириктирилган 
раҳбар мен ҳақимда кўп илиқ сўзларни 
гапириб, “Экспедициянинг юксак даража-
да якунланишида жаноб Асқаровнинг та-
шаббуслари, беғараз ёрдами катта бўл-
ди. Шу боис, жаноб Асқаровни бир ойга 
“Эн Эч Кей” телекомпанияси ҳисобидан 
Японияга чақирамиз”, дея таъкидлади 
ва миннатдорлик рамзи сифатида менга 
қимматбаҳо совғалар топширди. 

Экспедиция раҳбарлари билан хайр-
лашиб бўлишим билан КГБ вакиллари 
мени бошқа хонага чақириб, битта фо-
тоаппаратдан бошқа барча совғалар-
ни тортиб олди. Мен эса раҳмат айтиб, 
тинчгина уйимга кетдим. 

“Эн Эч Кей” телекомпанияси раҳбарла-
ри билан мустақиллигимизнинг дастлабки 
йилларида иш юзасидан учрашишга тўғри 
келди. Москвага, шахсан менинг номимга 
ўша йилларда “Эн Эч Кей” телекомпа-
ниясининг ташриф таклифи юборилган. 
Аммо ўрнимга бошқа киши боргани ҳақи-
да маълумот беришди. Мен эса “фавқу-
лодда касалга чалиниб, бора олмадим”, 
баҳонаси билан ёлғон гапирдим. Чунки 
ўша кезларда Ватан деганда, собиқ СССР 
тушунилар эди. Мен ҳам ана шу руҳда 
тарбияланган эдим. Мен Ватанни аҳил 
бир оила деб тушунаман. Аммо ҳаётда 
қусурсиз оила бўлмайди. Оила қусурини 
ташқарига чиқармай, оила аъзоларининг 
ўзи тузатиши керак.

Бу гапларим билан нима демоқчи-
ман? Бугун илмий ғояларни ҳаётга тат-
биқ этиш жараёнида катта ўзгаришлар 
содир бўлмоқда. Бу саъй-ҳаракатлар 
ёшлар қалбида ёруғ келажакка умид уй-
ғотади. Илмлилар парвози учун кенг май-
дон яратилаётгани аждодларимиз орзу 
қилган “фозил инсонлар шаҳри” бунёд 
бўлишига олиб келади, насиб этса! 

ЯХШИ КИТОБ — СИФАТЛИ ТАЪЛИМ АСОСИ
“ЎЗБЕКИСТОН МАДАНИЙ МЕРОСИ ЖАҲОН ТЎПЛАМЛАРИДА” ТУРКУМИДАГИ  

50 ЖИЛДЛИК КИТОБ-АЛЬБОМ ЎЗБЕК, РУС ВА ИНГЛИЗ ТИЛЛАРИДА ЧОП ЭТИЛДИ
Ўзбекистон маданий меросини ўрганиш, сақлаш ва оммалаштириш 
бутунжаҳон жамияти томонидан Алишер Навоий номидаги 
Ўзбекистон Миллий кутубхонаси билан ҳамкорликда “Яхши китоб – 
сифатли таълим асоси” мавзусида инсонпарварлик акцияси ўтказилди. 
Шунингдек, “Ўзбекистон маданий мероси жаҳон тўпламларида” 
халқаро нашрининг тақдимоти ҳам ўтказилди.

ва қадрлидир. Лойиҳага сўнгги олти йил 
давомида Eriell Group маҳаллий нефть 
хизматлари компанияси ҳомийлик қилиб 
келмоқда.

— Президентимиз Ўзбекистоннинг 
маданий мероси масалаларини давлат 
сиёсати даражасига кўтарди, — дейди 
Ўзбекистон маданий меросини ўрганиш, 
сақлаш ва оммалаштириш бутунжа-
ҳон жамияти васийлик кенгаши раиси 

 Бахтиёр Фозилов. — Жорий йилда Ўз-
бекистон ва хориждаги босмахоналарда 
50 жилд китоб-альбом чоп этилди. Бу Бу-
тунжаҳон жамиятининг китобларни бепул 
тарқатиш бўйича жорий йилдаги биринчи 
акцияси эмас. Китобларимизни вилоят ва 
туман ҳокимликлари, музейлар, Ўзбекис-
тон ва хорижий мамлакатлар илмий жа-
моатчилиги вакилларига тарқатдик. 

Ташкилотчилар ушбу китоблар ва ло-
йиҳа туфайли мамлакатимиз ёшлари ўз 
тарихини чуқур ўрганиши, хорижда сақла-
наётган тўпламлар билан яқиндан тани-
шишига ишонч билдирмоқда.

Китобларга нафақат хориж музейла-
рида сақланаётган мерос, балки жаҳон 
бўйлаб миллий коллекциялардаги ноёб 
манбалар ҳам киритилган. Уларнинг 

 айримлари биринчи марта нашр этилаёт-
гани муҳим аҳамиятга эга.

Ҳозирги кунда давлат ва жамоат таш-
килотлари, оммавий ахборот воситалари 
ва бошқа манфаатдор тузилмалар кўма-
гида 400 дан ортиқ эксперт, жумладан, 
Бутунжаҳон жамияти аъзолари бўлган 
дунёнинг таниқли олимлари Ўзбекистон 
меросини ўрганмоқда. 

— Илмий жамоатчиликнинг ушбу та-
шаббуси Янги Ўзбекистон ташаббусла-
рини ҳаётга татбиқ этишга қаратилган 
жамоат, давлат ва халқаро ташкилотлар, 
шунингдек, ижтимоий масъулиятли биз-
несни бирлаштиришнинг ёрқин намуна-
сидир, — деди Ўзбекистон маданий меро-
сини ўрганиш, сақлаш ва оммалаштириш 
бутунжаҳон жамияти бошқаруви раиси 

Фирдавс Абдухолиқов. — Жамият учун 
якунланаётган йил Самарқанд шаҳрида 
250 нафар хорижлик олим иштирокидаги 
VI халқаро конгресс, 50 жилднинг нашр 
этилиши, янги 10 жилднинг тақдимоти 
билан ёдда қолади. Бу йилда яна “Риш-
тон кулоллари”, “Монийни хижолатда 

 қолдирган Камолиддин Беҳзод” ва тўрт 
жилдлик “Ўзбекистон дурдоналари” каби 
бир қанча муҳташам нашрларни, шунинг-
дек, буюк астроном Улуғбек фармони 
билан яратилган “Қўзғалмас юлдузлар 
китоби”нинг факсимиле нашрини тақдим 
этишга муваффақ бўлдик. Юзлаб хорижий 
ва маҳаллий олим иштирок этаётган лойи-
ҳа мамлакатимиздаги очиқлик сиёсати ту-
файли амалга ошмоқда. 

Мазкур мультимедиа лойиҳаси дои-
расида миллий ва хорижий илмий муас-
сасалар билан ҳамкорликда, ижтимоий 
масъулиятли бизнес кўмагида “Ўзбекис-
тон маданий мероси жаҳон тўпламлари-
да” туркумидаги 50 жилдлик китоб-аль-
бом ўзбек, рус ва инглиз тилларида нашр 
этилди. Бу китоблар Ўзбекистон маданий 
мероси дурдоналари ҳақида қимматли 
маълумотларни ўз ичига олган бўлиб, дун-
ёнинг 30 дан ортиқ давлатидаги коллек-
цияларга бағишланган. Шу билан бирга, 
ушбу тўпламлар ҳақида 30 дан ортиқ ҳуж-
жатли фильм суратга олинди. Айни пайтда 
яна ўн жилд нашрга тайёрланмоқда.

Мухтасар ТОЖИМАМАТОВА, 
“Янги Ўзбекистон” мухбири

ИЛМИЙ ¢ОЯЛАР  


